
Монгол Улсын Их Хурлын 2020 оны ээлжит бус чуулганы
Эдийн засгийн байнгын хорооны 8 дугаар сарын 21-ний өдөр
/Баасан гараг/-ийн хуралдааны товч тэмдэглэл
 

Эдийн засгийн байнгын хорооны дарга Ж.Ганбаатар ирц, хэлэлцэх асуудлын дарааллыг танилцуулж, хуралдааныг даргалав. 
 


Хуралдаанд ирвэл зохих 19 гишүүнээс 10 гишүүн ирж, 52.6 хувийн ирцтэйгээр хуралдаан 14 цаг 40 минутад Төрийн ордны “Их эзэн Чингис хаан” танхимд эхлэв. 
 
Чөлөөтэй: Д.Батлут;

Тасалсан: Э.Бат-Амгалан, Ц.Даваасүрэн, О.Цогтгэрэл. 
 
Нэг.“Зээлийн хүүг бууруулах стратеги батлах тухай” Улсын Их Хурлын тогтоолын төсөл /Улсын Их Хурлын гишүүн Б.Баттөмөр нарын 5 гишүүн 2020.08.20-ны өдөр өргөн мэдүүлсэн, анхны хэлэлцүүлэг/

Хэлэлцэж буй асуудалтай холбогдуулан Улсын Их Хурлын гишүүн, Сангийн сайд Ч.Хүрэлбаатар, Монголбанкны Тэргүүн дэд ерөнхийлөгч Г.Дөлгөөн, Монголбанкны Ерөнхий эдийн засагч Д.Ган-Очир, Мөнгөний бодлогын газрын захирал Б.Баярдаваа, Нөөцийн удирдлага, санхүүгийн зах зээлийн газрын захирал А.Энхжин, Хууль, эрх зүйн газрын захирал Д.Аюуш, Санхүүгийн зохицуулах хорооны дарга Д.Баярсайхан, мөн хорооны Ажлын албаны дарга Т.Жамбаажамц, Үнэт цаасны газрын дарга С.Цэрэндаш, Зах зээлийн судалгаа, хөгжлийн газрын дарга Н.Оюунчимэг нар оролцов. 

 
Хуралдаанд Улсын Их Хурлын Эдийн засгийн байнгын хорооны ажлын албаны ахлах зөвлөх С.Энхцэцэг, зөвлөх Л.Батмөнх, Д.Мягмарцэрэн, Ж.Уянга, референт Г.Баярмаа, Б.Ууганцэцэг нар байлцав. 

Төслийн үзэл баримтлалын талаар илтгэлийг Улсын Их Хурлын гишүүн Б.Баттөмөр танилцуулав. 

Танилцуулгатай холбогдуулан Улсын Их Хурлын гишүүн Л.Энх-Амгалан, Х.Болорчулуун, М.Оюунчимэг, Б.Энхбаяр, Х.Ганхуяг, Ц.Цэрэнпунцаг, Ж.Бат-Эрдэнэ, Т.Доржханд нарын тавьсан асуултад Сангийн сайд Ч.Хүрэлбаатар, Улсын Их Хурлын гишүүн Б.Баттөмөр, Г.Амартүвшин, Б.Жавхлан, Монголбанкны Тэргүүн дэд ерөнхийлөгч Г.Дөлгөөн, Монголбанкны Ерөнхий эдийн засагч Д.Ган-Очир нар хариулж, тайлбар хийв. 
Улсын Их Хурлын гишүүн Л.Энх-Амгалан, Т.Доржханд, Б.Баттөмөр, Б.Жавхлан нар үг хэлэв. 

Ж.Ганбаатар: “Зээлийн хүүг бууруулах стратеги батлах тухай” Улсын Их Хурлын тогтоолын төслийн үзэл баримтлалыг дэмжиж, чуулганы нэгдсэн хуралдаанаар оруулж хэлэлцүүлэх нь зүйтэй гэсэн саналыг дэмжье гэсэн санал хураалт явуулъя. 

Зөвшөөрсөн:
11

Татгалзсан:

Бүгд:

91.7 хувийн саналаар дэмжигдлээ. 

Байнгын хорооноос гарах санал, дүгнэлтийг Улсын Их Хурлын гишүүн Х.Булгантуяа Улсын Их Хурлын чуулганы нэгдсэн хуралдаанд танилцуулахаар тогтов.   

Уг асуудлыг 16 цаг 37 минутад хэлэлцэж дуусав. 

Хоёр.Монгол Улс болон Азийн дэд бүтцийн хөрөнгө оруулалтын банк хоорондын зээлийн хэлэлцээр /КОВИД-19 цар тахлын эсрэг шуурхай хариу арга хэмжээ авах хөтөлбөр/-ийн төсөл /зөвшилцөх, санал, дүгнэлтээ Аюулгүй байдал, гадаад бодлогын байнгын хороонд хүргүүлнэ/
Хэлэлцэж буй асуудалтай холбогдуулан Улсын Их Хурлын гишүүн, Сангийн сайд Ч.Хүрэлбаатар, Сангийн яамны Хөгжлийн санхүүжилтийн газрын дарга И.Батхүү, мөн газрын зөвлөх Б.Одонтунгалаг нар оролцов. 

 
Хуралдаанд Улсын Их Хурлын Эдийн засгийн байнгын хорооны ажлын албаны ахлах зөвлөх С.Энхцэцэг, зөвлөх Л.Батмөнх, Д.Мягмарцэрэн, Ж.Уянга, референт Г.Баярмаа, Б.Ууганцэцэг нар байлцав. 

Зөвшилцөх тухай асуудлын талаар Сангийн сайд Ч.Хүрэлбаатар танилцуулав. 

Танилцуулгатай холбогдуулан Улсын Их Хурлын гишүүдээс асуулт, санал гараагүй болно. 
Ж.Ганбаатар: Монгол Улс болон Азийн дэд бүтцийн хөрөнгө оруулалтын банк хооронд байгуулах зээлийн хэлэлцээрийн төслийг зөвшилцөх нь зүйтэй гэсэн саналыг дэмжье гэсэн санал хураалт явуулъя. 

Зөвшөөрсөн:
11

Татгалзсан:

  2

Бүгд:


13

84.6 хувийн саналаар дэмжигдлээ. 

Байнгын хорооноос гарах санал, дүгнэлтийг Улсын Их Хурлын гишүүн Т.Доржханд Аюулгүй байдал, гадаад бодлогын байнгын хорооны хуралдаанд танилцуулахаар тогтов.   

Хуралдаан 2 цаг үргэлжилж, 19 гишүүнээс 15  гишүүн ирж, 78.9  хувийн ирцтэйгээр 16 цаг 40 минутад өндөрлөв. 
  
Тэмдэглэлтэй танилцсан: 

ЭДИЙН ЗАСГИЙН БАЙНГЫН 
ХОРООНЫ ДАРГА





Ж.ГАНБААТАР
 

  
Тэмдэглэл хөтөлсөн: 

ПРОТОКОЛЫН АЛБАНЫ 

ШИНЖЭЭЧ






Ц.АЛТАН-ОД
 
 
МОНГОЛ УЛСЫН ИХ ХУРЛЫН
2020 ОНЫ ЭЭЛЖИТ БУС ЧУУЛГАНЫ
ЭДИЙН ЗАСГИЙН БАЙНГЫН ХОРООНЫ 8 ДУГААР САРЫН 21-НИЙ ӨДӨР /БААСАН ГАРАГ/-ИЙН ХУРАЛДААНЫ ДЭЛГЭРЭНГҮЙ
ТЭМДЭГЛЭЛ
 
Ж.Ганбаатар: Байнгын хорооныхоо гишүүдийн өдрийн амар амгаланг айлтгая. 
 
Гишүүдийн ирц 52.6 хувьд хүрсэн байна. Өнөөдрийн Байнгын хорооны хуралдаан эхэлснийг мэдэгдье. 
 
Хуралдаанаар хэлэлцэх асуудлыг танилцуулъя. 
 
Нэгдүгээрт, “Зээлийн хүүг бууруулах стратеги батлах тухай” Улсын Их Хурлын тогтоолын төсөл. Хэлэлцэх эсэх нь хэлэлцэнэ. 
 
Хоёрдугаарт, Монгол Улс болон Азийн дэд бүтцийн хөрөнгө оруулалтын банк хоорондын зээлийн хэлэлцээрийн төсөл хэлэлцэнэ. 
 
Хэлэлцэх асуудалтай холбоотой саналтай гишүүд байна уу? Алга байна. Хэлэлцэх асуудал батлагдлаа. 
 
Нэг.“Зээлийн хүүг бууруулах стратеги батлах тухай” Улсын Их Хурлын тогтоолын төсөл /Улсын Их Хурлын гишүүн Б.Баттөмөр нарын 5 гишүүн 2020.08.20-ны өдөр өргөн мэдүүлсэн, анхны хэлэлцүүлэг/
 
Эхний асуудалдаа оръё. Хууль санаачлагчдаас тогтоолын төслийн талаарх танилцуулгыг Б.Баттөмөр гишүүн хийнэ. Б.Баттөмөр гишүүний микрофоныг өгье. Б.Баттөмөр гишүүнийг танилцуулга хийхийг урьж байна. 
 
Б.Баттөмөр: Эдийн засгийн байнгын хорооны гишүүдийн энэ өдрийн амар амгаланг эрж мэндчилье. 
 
Коронавируст КОВИД-19-ийн цар тахлаас шалтгаалан Монгол Улсын эдийн засгийн урт хугацааны тогтвортой хөгжлийн зорилтод учирч буй эрсдэлийг бууруулах санхүүгийн зуучлалыг хэвийн үргэлжлүүлж, банк, санхүүгийн чадавхийг сайжруулах зээл, санхүүжилтийн хүүг бууруулахад чиглэсэн нэн тэргүүний чиглэл, арга хэмжээг агуулсан бодлогын үндсийг Их Хурлаас батлан гаргах зайлшгүй шаардлага үүсээд байна. 
 
Коронавируст халдварын цар тахлаас урьдчилан сэргийлэх, тэмцэх эдийн засагт үзүүлэх сөрөг нөлөөллийг бууруулах тухай хуулийн 6 дугаар зүйлд заасан Их Хурлаас хэрэгжүүлэх арга хэмжээ, коронавирусын халдварын цар тахлын үед санхүү, эдийн засгийн тогтвортой байдлыг хангах, эрсдэлээс урьдчилан сэргийлэх, төрийн үйлчилгээнд цахим шилжилт хийх арга хэмжээний тухай 2020 оны 32 дугаар тогтоол зээлийн хүүг бууруулах талаар тус тус заасныг үндэслэн зээлийн хүү өндөр хэмжээнд байхад нөлөөлж байгаа хүчин зүйл, бүтцийг тодорхойлсон судалгааны үр дүнг харгалзан энэхүү тогтоолын төслийн үзэл баримтлалыг тодорхойлсон болно. 
 
Сүүлийн жилүүдэд банкны салбарын зээлийн хүү 4 нэгж хувиар тогтвортой буурч 2020 оны 6 дугаар сарын эцсийн байдлаар жигнэсэн дундаж хүү жилийн 16.8 хувь болсон ч цар тахал нь эрсдэлийг нэмэгдүүлэн зээлийн нийлүүлэлт тасалдах, санхүүжилтийн хүртээмжийг хумих ноцтой үр дагавартай тул зээлийн хүүг бүрдүүлдэг татан төвлөрүүлсэн эх үүсвэрийн зардал, үйл ажиллагааны зардал, эрсдэлийн зардал тус бүрийг бууруулахад чиглэсэн богино болон дунд хугацааны арга хэмжээг Засгийн газар, Монголбанк, Санхүүгийн зохицуулах хороо, төрийн болон төрийн бус байгууллагуудын хамтын ажиллагаа, оролцоо, чиг үүргийн хүрээнд авч үзэх шаардлагатай гэж үзлээ. 
 
Зээлийн хүүгийн бүтээгдэхүүн хүүгийн түвшинд нөлөөлж байгаа хүчин зүйлийн талаар төрийн болон хувийн хэвшлийн байгууллага, судлаачдын хийсэн судалгааны үр дүнд тулгуурлан Монгол Улсын зээлийн хүү өнөөдрийн түвшинд тогтож байгаа эдгээр хүчин зүйлийн нөлөөг бууруулах зорилгоор Улсын Их Хурлаас санхүү, эдийн засгийн бодлогын үндсийг тодорхойлох онцгой бүрэн эрхийн хүрээнд боловсруулсан зээлийн хүүг бууруулах 4 чиглэл, 19 арга хэмжээ, 46 дэд арга хэмжээ бүхий стратеги батлах тухай Улсын Их Хурлын тогтоолын төслийн үзэл баримтлалыг хэлэлцэн шийдвэрлэж өгөхийг Та бүгдээс хүсье. 
 
Анхаарал тавьсанд баярлалаа. 
 
Ж.Ганбаатар: Б.Баттөмөр гишүүнд баярлалаа. 
 
Нэг зүйлийг бас сануулж хэлье гэж бодлоо. Манай харьяа байгууллагууд бас ирсэн байгаа. Энэ Их Хурлын тухай хуулийн 27 дугаар зүйлд Байнгын хорооны даргын үүрэг гэдэг дээр нэгдүгээрт. Нэгдүгээрт шүү. Бүр. 
 
Байнгын хорооны хуралдааны бэлтгэлийг хангаж зохион байгуулах үүрэгтэй. Энэ бэлтгэл хангахад хангалттай хугацаа өгөөгүй. Өнөөдрийн асуудал. Дээрээс нь бэлтгэх хангах нөхцөл бололцоогоор сайн хангаагүй шүү. Үүнийгээ хойшдоо засаарай. Яах вэ, ээлжит бус чуулган хуралдаж байна. 
 
Хоёрдугаарт, бас онцгой үе байна гэдэг байдлаар асуудалд бас тэгэх чиг үүргийг авч хандаж байгаа гэдгийг анхааруулъя. 
 
Ер нь цаашдаа ээлжит чуулганы үеэр энэ чиг үүргийг бэлдэж Байнгын хорооны хуралдаанд оролцуулах асуудлыг бэлтгэл хангах талаар анхаарч ажиллахыг бас харьяа байгууллагаас сануулж хэлье. 
 
Ингээд ажлын хэсгийг танилцуулъя. Д.Баярсайхан Санхүүгийн зохицуулах хорооны дарга, Монголбанкны Тэргүүн дэд ерөнхийлөгч Г.Дөлгөөн, Монголбанкны Ерөнхий эдийн засагч Д.Ган-Очир, Санхүүгийн зохицуулах хорооны Ажлын албаны дарга Т.Жамбаамц, Монголбанкны Мөнгөний бодлогын газрын захирал Б.Баярдаваа, Монголбанкны Нөөцийн удирдлага, санхүүгийн зах зээлийн газрын захирал А.Энхжин, Монголбанкны Хууль, эрх зүйн газрын захирал Д.Аюуш, Санхүүгийн зохицуулах хорооны Үнэт цаасны газрын дарга С.Цэрэндаш, Санхүүгийн зохицуулах хорооны Зах зээлийн судалгаа, хөгжлийн газрын дарга Н.Оюунчимэг гэсэн ажлын хэсэг байна. 
 
Хууль санаачлагчаас болон ажлын хэсгээс асуулттай гишүүд, Байнгын хорооны гишүүд нэрсээ өгөхийг хүсье. Байнгын хорооны биш дарга нар бас болно. Их Хурлын гишүүд, дарга нар бүгдээрээ болно. Би бас 3 минут асуулт асууна. Миний нэр ордоггүй юм билээ. 
 
Т.Доржханд гишүүнээр тасаллаа. Б.Баттөмөр гишүүн 1 минут тодруулах юм уу? Тийм ээ. Танилцуулга дээр. Б.Баттөмөр гишүүнд 1 минут өгье. 
 
Б.Баттөмөр: Энэ тараасан материал дотор бас зарим хүмүүсийн тараасан материал дотор жилийн 1 хувийн хүү гээд явсан байна лээ. Манай энэ ажил хариуцсан хүмүүсийн алдаатай тийм ажил болсон байна лээ. Та бүгдээс хүлцэл өчиж байна. Сарын 1 хувийн хүү гэсэн үүгээрээ томьёолж явах юм. Баярлалаа. Та бүхэнд. 
 
Ж.Ганбаатар: Л.Энх-Амгалан гишүүн асуултаа асууя. Л.Энх-Амгалан даргын микрофоныг өгье. 
 
Л.Энх-Амгалан: Нэгдүгээрт бас энэ зээлийн хүү бууруулах стратеги Их Хурлын тогтоолыг санаачилж батлуулж байгаа Улсын Их Хурлын гишүүддээ бас баяр хүргэх ёстой гэж бодож байна. 
 
Тэгээд би Улсын Их Хуралд гурав дахь удаагаа сонгогдож байна. Анх Улсын Их Хурлын гишүүн болоход л энэ зээлийн хүү бууруулах тухай асуудал яригдаж эхэлсэн. Одоо 9 жил болж байгаа. 
 
Тэгээд энэ зээлийн хүү бууруулах стратеги гээд би судалсан юм л даа. Зээлийн хүү бууруулах стратеги гээд ингээд. Энэ бодлогын бичиг баримт ингээд бараг сүүлийн 10 жилийн бодлогын бичиг тарааж байгаа юм. Бодлогын бичиг баримт. Тэгээд хийсэн ажил нь ерөөсөө байдаггүй байхгүй юу. Байдаггүй. 
 
Тэгээд яг нөгөө еэвэнгийн нэг тал гэдэг шиг яг хүүг яаж бууруулах вэ гэхээр ийм ийм хүндрэлүүд байдаг гээд еэвэнгийн нөгөө талыг үзүүлээд байдаг. Яг түүн шиг юм болдог юм. Энэ нөгөө макро, инфляцаа бид удирдах ёстой. Төсвийн алдагдлаа багасгах ёстой гээд ингээд ярьж байгаа. 
 
Тэгэх ёстой. Ойлгож байгаа. Макро эдийн засгийн бид үзүүлэлтүүдээ янзлах ёстой. Нөгөө талаасаа ер нь яг зээлийн хүүг бодитой бууруулж чадсан улс орнуудын туршлага гэж бас нэг юм байна. Одоо энэ Г.Амартүвшин. Манай банкирууд байгаа. Манай Б.Жавхлан сууж байна. Тийм ээ. Одоо Т.Доржханд байгаа. 
 
Дэлхийн банкны энэ зөвлөмжийг бас би сүүлийн нэг гаруй жаахан судлаад байгаа юм. 
 
Тэгээд одоо бид стратеги батлаад ер нь болсон доо. Улсын Их Хурлаас стратеги батлагдаад энэ зээлийн хүү буурсан бол өнөөдөр энэ хүндээ хүрсэн. Монгол Улс өнөөдөр зээлийн хүү буураад, буурсан ч гэсэн өнөөдөр жилийн 25 хувиас 30 хувьтай л байж байгаа шүү дээ. Дэлхийн хамгийн өндөр зээлийн хүүтэй улс орон байхгүй юу. 
 
Тэгээд өнөөдөр зээлийн хүү өндөр байхаар яадаг вэ гэхээр бид бизнесээ бүгдийг нь гаднынханд булаалгадаг. Одоо ноолуур. Ноолуур бэлдэж байгаа Хятадууд бол жилийн 2, 3-хан хувийн хүүтэй мөнгө авчраад манай ноолуурын ченжүүдийг цохичихдог байхгүй юу. Ноолуураа бид Хятадад алдчихсан. Одоо махаа алдаж байна. Барилгын салбараа алдаж байна. Гаднаас дандаа зээл, бага хүүтэй зээл авчирсан бизнесмэнүүд манай дотоодын бизнесмэнүүдийн бизнесийг булааж авч байгаа байхгүй юу. 
 
Тэр зээлийн хүү өндөр байх ийм аюултай. Тэгээд одоо манай банкны салбарт нийт 15 их наядын хадгаламж байна гэж байгаа юм л даа. 15 их наяд. 20 их наядын зээлээс 15 их наяд. Хувь хүний болон аж ахуйн нэгжийн. 
 
Өнгөрсөн хорин хэдэн жил бид энэ 10 гаруй мянган хадгаламж эзэмшигчдийн эрх ашгийг хамгаалж ирсэн юм билээ. Ирсэн юм билээ. Эд нарын хадгаламж ерөөсөө эрсдэлд орохгүй л гэдэг бодлого барьдаг байхгүй юу. Эд нарын хадгаламж орохгүй. Тэр нь одоо нөгөө бодлогын хүүнээс доошоо орохгүй. Инфляц ийм байхад бид гээд нэг ийм юм ярьдаг. Одоо үүнээсээ цөмөөрөө болъё. Болъё. 
 
Нөгөө талаасаа бол одоо ингээд зээлтэй байгаа. Давхардсан зээлтэй байгаа 2.5 сая хүн. Бид 10 мянган хүний эрх ашгийг хамгаалах уу, 2.5 сая хүнийхээ эрх ашгийг хамгаалах уу гэдэг энэ Монгол төрийн үүрэг л байх ёстой гэж би ойлгож байгаа. 
 
Тэгээд шийдэл байдаг юм байна. Шийдэл байдаг юм байна. Ямар шийдэл байдаг вэ гэхээр одоо ерөөсөө яг Төв банкныхаа хуульд. Одоо хэлээрэй. Энэ Монголбанкныхан байх шиг байна. Төв банкныхаа хуульд зээлийн хүүгийн дээд хязгаарыг тогтоосон 87 улс байна шүү. 87 улс байгаа. Нэгдүгээрт. 
 
Хоёрдугаарт нь, өндөр хадгаламж эзэмшигч нарт өндөр татвар тавьдаг юм байна. Тэр хадгаламжийн зээлийн орлогод нь өндөр татвар тавьдаг. Манайхан угаасаа энэ өндөр хадгаламжтай улсуудын толгойг нь илээд эхэлсэн байхгүй юу. Сая л 2016 оноос Олон Улсын Валютын Санд орж байж нөгөө хадгаламжийн зээлийн хүүгийн орлогоос 10-хан хувьд хэлж байгаа шүү дээ одоо. 10-хан хувьд хэлж байгаа.
 
1 тэрбумын хадгаламжтай хүн жилд тийм ээ одоо 15 хувиар байршууллаа гэхэд 150.0 сая төгрөгийн цэвэр ашиг. Нэг ч ажлын байр бий болгохгүй байгаа байхгүй юу. Тэгээд татваргүй. Гэтэл нөгөө аж ахуйн нэгжүүд чинь цаанаа 25-аас 30 хувийн зээлтэй. Тэгээд ажлын байраа хадгалж үлддэг. Тэгээд дээрээс нь…/минут дуусав/
 
Ж.Ганбаатар: Тодруулах уу? Хариултаа аваад тодруулах юм байна. Хэн хариулах вэ? Ажлын хэсэг. 
 
Энэ олон бичиг баримт батлаад байхад яагаад буухгүй байсан бэ? Өнөөдрийнх чинь бас яг тийм болох юм биш биз гэсэн асуулт шүү дээ. Тийм ээ. 4 номерын. 3 номерын микрофон Г.Дөлгөөн Ерөнхийлөгч. 
 
Г.Дөлгөөн: Л.Энх-Амгалан гишүүний асуултад хариулъя. 
 
Өнөөдрийн оруулж ирж байгаа стратеги төлөвлөгөө маань одоо өмнө нь 2018 онд Санхүүгийн тогтвортой байдлын зөвлөлөөр батлагдсан дунд хугацааны стратеги төлөвлөгөөний үргэлжлэл бид бүхэн ойлгож байна. Одоо шинэчилж найруулж оруулж ирж байгаа. 
 
Энэ болохоор ерөнхийдөө ганц Төв банк болон бусад байгууллага, төрийн бас оролцоог бүгдийг нь оруулъя гэдэг тал дээр одоо энэ стратегиа боловсруулсан байгаа. 
 
Тэгээд хүүний хувьд болохоор би бас нэг товч мэдээлэл өгье гэж бодлоо. 16.3 хувийн хүүг болохоор бид бүхэн 6 сарын эцсийн байдлаар авч дундажлаж тооцсон байгаа. 
 
Сая 7 сарын сүүлийн мэдээгээр дундаж хүү маань болохоор 15.8 хувийн хүүтэй болсон. Тэгээд зээлийн дотор ингээд бүтээгдэхүүний ангиллуудыг би та бүхэндээ нэг товч мэдээлэл өгье гэж бодож байна. 
 
Ерөнхийдөө зээлийн маань дийлэнх багцыг бүрдүүлдэг хэрэглээний зээлийн маань дундаж хүү өөрөө 18.1 хувийн хүүтэй байгаа. Энэ дотор одоо хамгийн бага хүү эзэлж байгаа нь болохоор цалингийн зээл, тэтгэврийн зээл 17.8, 16.8 хувьтай байна. 
 
Үргэлжлүүлээд бизнесийн. Одоо корпорейт зээл гэж ярьдаг. Хөдөө аж ахуйн зээл, уул уурхайн зээл, боловсруулах, барилга, үл хөдлөхийн зээлүүд дунджаар 14-өөс 20 орчим хувийн хүүтэй байгаа. Хамгийн бага жин дарж байгаа нь болохоор үл хөдлөхийн бүтээгдэхүүн 10.8 хувийн хүүтэй иймэрхүү дүр судалгаанууд гарч байгаа юм. 
 
Тэгээд нийт системийн хэмжээнд болохоор зээлийн нийт өрийн үлдэгдэл цэврээрээ 16.8 их наяд байгаа. Нийт зээлийн хувьд 18.1 их наядын зээлийн багцтайгаар одоо систем нь явж байгаа. Хадгаламжийн хувьд болохоор нийтдээ 17.2 их наяд. Үүнээс хамгийн их жин дарж байгаа нь хугацаатай хадгаламж буюу 13.1 их наяд. Тэр дотроо иргэдийнх 10.5 их наядаар ингэж тооцогдож явж байгаа. 
 
Тэгээд өндөр дүнтэй хадгаламжийн талаар бас байнга. Одоо хадгаламж эзэмшигчдийн талаар байнга яригдаж байгаа. Үүнийг ингээд нэг товч мэдээллүүд өгөхөд 1 тэрбумаас дээш хадгаламж эзэмшигч маань болохоор ойролцоогоор 2.8 их наяд. Үндсэндээ 13.5 их наядаасаа 2.8 их наядын хадгаламж эзэмшигч маань 1 тэрбум төгрөгөөс дээш хадгаламж эзэмшигч нар байгаа. 
 
Тэгэхээр энэ дээр болохоор харьцангуй ойлголтууд бас явж байгаа юм болов уу гэж бас хэлмээр байна. 
 
Тэгээд энэ удаагийн бас стратеги төлөвлөгөө нь болохоор одоо Санхүүгийн зохицуулах хороо болон бусад байгууллагуудын оролцоо нэлээн оролцож бид бүхэн гол зохицуулалтуудаа шигтгэж өгсөн байгаа. 
 
Дээр нь хүү буулгах гол чиглэсэн ажил маань гэх юм бол макро эдийн засгийг өсөлттэй, дээр нь санхүү болон төсвийн тогтвортой байдлыг бид бүхэн эрхэмлэж. Дээр нь тодорхой хуулиуд, зохицуулалтуудыг хийж өгөхөөр дотор нь нарийвчилж тусгаж өгсөн байгаа. 
 
Ж.Ганбаатар: Б.Баттөмөр гишүүн нэмж тайлбар хийе. 
 
Б.Баттөмөр: Л.Энх-Амгалан гишүүн бол маш их тодорхой чухал асуудлыг хөндөж тавьж байна л даа. 
 
Энэ өнгөрсөн 30 жилийн хугацаанд одоо бидний хийсэн ажлын үр дүн нэг ийм л байгаа юм л даа. Одоо Монголын төрийн зохицуулалт гэдэг юм бол байдаггүй. Зах зээлд найдаад хаячихсан. Өнөөдөр одоо ингээд яг банкны системийн нарийн юу цаашаа ингээд аваад үзэх юм бол маш их сонин сонин тоо баримт хэлж болохоор байгаа шүү дээ. 
 
Системийн ач холбогдол бүхий 4 банк бол 4-хөн хүний өмч байдаг. Тэрийг зүгээр хаячихсан. Хоорондоо өрсөлдөж тэр хадгаламжийг авдаг. Тэгээд хэдхэн хүний төлөө. Одоо 10 мянган хадгаламж эзэмшигчийн төлөө 2.5 сая, 3.3 сая хүн татвар төлж байгаа шүү дээ. Асар их хэмжээний. Тэр эдийн засагт тийм эрсдэл үүсгэсэн. 
 
Тэгээд үүнийг засах л алхам хийгээд байгаа юм л даа. 2019 оны жилийн эцсийн байдлаар 16.3 байсан. Сая Г.Дөлгөөн бас их чухал тоо хэллээ л дээ. Энэ 2020 оны 7 сарын 01-ний байдлаар жигнэсэн дундаж хадгаламж 15.8 гээд. 0.5 хувиар буурсан байна. Энэ бол одоо бас үнэн зөв бодитой тоо байх гэж ингэж бодож байгаа юм. 
 
Ингээд тэр сая Л.Энх-Амгалан гишүүний хэлж байгаа энэ хадгаламжийн хүүнд ер нь цаашдаа ингээд тогтоно. Татвар тогтооно. Энэ чинь зах зээлийн зарчим маань юу гэхээр зэрэг хэн ажил үйлчилгээ хийгээд ашиг олж байна. Түүнээсээ татвараа төлөх ёстой. Энэ ажил ингээд цаашаа үргэлжлээд ингээд явах юм. Цаашаа үргэлжлээд явах юм. 
 
Эхний ээлжинд энэ стратегиа хэрэгжүүлээд үүнийг нэг сарын 1.0 хувийн хүү. Жилийн 12.0 хувийн хүү болгох ийм стратеги бариад ингээд ажиллая гэж байгаа юм. 
 
Түрүүн бас ярьж байна лээ. Л.Энх-Амгалан гишүүн одоо ерөөсөө ажил хэрэг болдоггүй. Одоо миний мэдэхийн 2011 онд анх стратеги баталсан. 2014 онд баталсан. Ингээд л яваад байгаа шүү дээ. Тэгээд хамгийн бодитой доошоо буусан жил нь 2016-2020 оны хооронд 4 хувь буурсан байгаа. Хорь аравны хэдэн хувь байснаа 16.4 болж одоо өнгөрсөн 4 жилийн хугацаанд буурсан. 
 
Дахиад үүнийг 4 хувь буулгая. Тэгээд энэ буулгах стратегийг хэрэгжүүлэх явц дундаа тэр татварын хууль энэ тэрдээ өөрчлөлт оруулаад ажил, үйлчилгээ хийж л байвал. Одоо мэдээж бид чинь 1.5 тэрбум төгрөгөөс доош борлуулалтын орлоготой аж ахуйн нэгж чинь 1.0 хувийн татвар төлдөг. Түүнээс дээшээгээ бол 10.0 хувь төлж байгаа шүү дээ. Их хэмжээний тэр ашиг олж байгаа хүмүүс бол бас л шатлалтай татвараа төлөх л ёстой. 
 
Ийм зохицуулалтыг хийх нь зүйтэй юм гэж ингэж үзэж байгаа юм. 
 
Ж.Ганбаатар: Л.Энх-Амгалан гишүүн тодруулъя. 1 минут. 
 
Л.Энх-Амгалан: Нөхдүүдийнхээ хийж байгаа ажлыг үгүйсгэж байгаа хэлбэр биш шүү. Тийм ээ. 
 
Бид 2020 оны Улсын Их Хурлаас 2020 оны мөнгөний бодлогыг баталж өгөөд. 2019 оны ч гэсэн мөнгөний бодлогыг баталж өгөхөд энэ зээлийн хүүг бууруулах үндэсний стратеги батлуулна, хэрэгжүүлнэ гээд Улсын Их Хурлаас үүрэг болгосон байгаа шүү дээ. Төв банкинд. Одоо гурав дахь жилдээ баталж байгаа юм. Үүрэг болгосон байхгүй юу. 
 
Тэгээд ингээд та нар бол ингээд ерөөсөө нэг ийм макро эдийн засгийн. Би ойлгож байгаа шүү дээ. Бид эдийн засгийг чинь бас нэг юм ойлгоно шүү дээ. Макро эдийн засаг. Та нар инфляц үүсгэсэн, та нар одоо зээлжих зэрэглэлийг өөрсдөө буулгасан гээд бид нар луу чихчихдэг байхгүй юу. Үгүй ээ. Одоо ингээд ерөөсөө нэг стандарт бус шийдвэр гэж нэг бусад улсуудын авдаг юмнууд байна. Тийм учраас одоо ингээд аль болгон бид нэг ийм 10 мянган хүний эрх ашгийг хамгаалаад ингээд явж байх юм бэ. 
 
Мэдээж банкны салбар дээр эрсдэл үүсэх асуудал байхыг үгүйсгэхгүй. Гэхдээ үүнийг зохицуулдаг бас зохицуулалтууд байж байгаа шүү дээ. Одоо цөмөөрөө нэг жаахан хайрцагнаас гадна гарч сэтгэмээр байна. Та нарыг сонсож бас бараг үндсэндээ энэ чинь 9 жил суулаа шүү дээ. 
 
Ж.Ганбаатар: Зээлийн хүүгийн дээд хязгаар, хадгаламжийн хүүгийн дээд хязгаар гээд хууль санаачлаад явуулбал би ороход бэлэн шүү гэдгийг. Тэгвэл тэрийгээ өөрчлөх хууль гаргахгүй юу. Тийм ээ. Х.Болорчулуун гишүүн. 
 
Х.Болорчулуун: Баярлалаа. Энэ зээлийн хүүг бууруулах стратеги батлах гээд сайхан нэртэй бичиг баримт гаргаж байна л даа. Одоо батлах нь Их Хурлаар. 
 
Мэдээж зээлийн хүүг бууруулахад хүн болгон дуртай байгаа. Яагаад гэвэл манай Монгол Улсын зээлийн хүү бол үнэхээр мөнгө хүүлэх хэмжээнд байгаа шүү дээ. Үйлдвэрлэл явуулах биш. Үйлдвэрлэл явуулах гэсэн хүн болгон бараг хүнд байдалд орж дампуурч байдаг. Үйлдвэрлэл гэдэг бол тодорхой хугацааны дараа өртгөө нөхөж ашгаа өгч байдаг. Тийм учраас худалдаанд нэг түр зуур эргэлддэг байх. Тийм дээ ч өнөөдөр үйлдвэрлэл хөгжихгүй. Бэлэн ийм гаднаас худалдаж авдаг хэрэглэгч орон болсон. 
 
Ер нь сайн юм хийвэл аяндаа л амьдрал дээр харагдаад, иргэдийн амьдрал сайжраад, улс орны эдийн засагт нөлөөлчихнө. Бид нэг ийм хууль батлахдаа ч гэсэн манай гишүүд бас ингээд мэдэгдэл хийгээд л байж байна лээ. Бас надад тусгүй санагдаж байна лээ. 
 
Яг иргэд хүлээж авахдаа яг зээлийн хүү буурах гэж байгаа юм шиг л ойлгож авна шүү дээ. Тэгж мэдээлэл хийх ямар шаардлага байна. Зүгээр л бид ажлаа хийчихье л дээ. Тэгж мэдэгдэл мэдээлэл хийгээд энэ зээлийн хүү буурах ч үгүй. Өөрөө зээлийн хүү гэдэг чинь дотоодын нийт бүтээгдэхүүний үйлдвэрлэл, экспорт, импортын эерэг харьцаа, инфляцийн түвшний байдал, макро эдийн засгийн тогтвортой байдал, өсөлттэй уялдаатай тогтдог эд. 
 
Би бол үүнийг стратегийг нь баталчхаад шууд буучихна гэж бодохгүй байна. Буулгаж байвал сайн биз. Буулгахын төлөө шаардлагатай юмыг бид хийхэд хоёр гараа хүн болгон өргөх байх. 
 
Дээрээс нь энэ Монголбанкны мөнгөний бодлогыг барих гол Монголбанкны үндсэн хоёр өөрийнх нь ажлын онцлог байгаа. Зорилго. Гэтэл Монголбанкинд байгаа ажиллаж байгаа хүмүүс, түүний хамаарал бүхий этгээдүүдийн банк бус, хадгаламж зээлийн хоршоотой холбоотой маш их мэдээлэл байдаг. Бүр тэр битгий хэл Найман шаргатай Монголбанкныхан нягт холбоотой ажилладаг гэдэг. Энэ чинь зарим талдаа зээлийн хүүг өсгөх, бууруулахгүй байх сонирхол байдаг юм биш үү гэж хардлага сэрдлэг өөрийн эрхгүй төрүүлдэг юм. 
 
Сая сүүлийн 4 жилд энэ мэдээлэл дээрээ байна л даа. Танилцуулга дээрээ. Тогтвортой 2016 оноос 2000 он хүртэл 4 хувиар буурч, дундаж зээлийн хүү 16.3 хувь хүрсэн гэж байна. Тогтвортой буурч байна. Би тогтвортой буурч байна гэж бас үзэхгүй л байгаа энэ бол. Одоо цаашдаа тогтвортой буурчих юмыг улам түргэсгэх ийм стратеги батлах гэж байна гэж ойлгож болох уу? 
 
Тэгээд би дахиж асууя. Энэ дээр. Яг ийм бодлогын бичиг баримт гаргаад бид буулгаж чадах юм уу? Ард иргэд сая өнөөдрийн мэдээлэл. Одоо энэ зээлийн хүү буурах гэж байгаа. Сарын 1 хувь, жилийн 12-оос хэтрэхгүй л гэж ойлгож байгаа шүү дээ. Харин бид тэр банк бус, хадгаламж зээлийн хоршооны тэр өндөр хүүтэй, ялангуяа өдрийн зээл олгодог тэр юуг хуулиар хатуу хориглох ёстой. Ийм зүйл дээрээ илүү анхаарах ёстой гэж. 
 
Түүнээс гадна тэр хадгаламжийн асуудлыг ярьж байна. Хадгаламжийн хүүнээс татварыг их хадгаламжтай байх тусмаа татвар авдаг байх энэ бодлогыг бид хүчтэй хэрэгжүүлэх ёстой гэдэг ийм саналтай байна. Баярлалаа. 
 
Ж.Ганбаатар: Монголбанк хариулах уу? 3 номерын микрофон өгье. Гишүүний асуултад хариулъя. 
 
Г.Дөлгөөн: Өнөөдөр бид бүхний дэд хэсэгт ажиллаж оруулж ирсэн байгаа санал маань ерөнхийдөө зээлийн хүүг өсгөж байгаа гол хүчин зүйл болж байгаа зүйлүүд рүү нэлээн анхаарал хандуулж бодлогын баримт бичгээ боловсруулсан байгаа. 
 
Энэ дээр хамгийн их жин дарж зардал үүсгэж байгаа юм нь болохоор эх үүсвэрийн зардал гэж 60.0 хувьтайгаар явж байгаа. Эх үүсвэрийн зардал. Ерөнхийдөө банкууд татан төвлөрүүлсэн пассив талыг ерөнхийдөө хэлж байгаа. Нөгөө талдаа болохоор үйл ажиллагааны зардал 17 орчим хувьтай. Дээр нь хамгийн их төдийлөн жин дарж байгаа нэг гол асуудалтай юм бол зээлийн эрсдэлийн сан буюу чанаргүй зээлүүдийн асуудлууд байгаа. 
 
Энэ гурав дээр ерөнхийдөө төвлөрсөн. Дөрөв дэх нь хөрөнгийн зах зээлийг хөгжүүлэх. Ерөнхийдөө нийт банкны системд байгаа 35 орчим их наяд төгрөг маань нийт санхүүгийн бараг 90 гаруй хувийг эзэлж байгаа. Тэгэхээр энэ урсгалаа бас хөрөнгийн зах зээл рүү оруулж бас зардлуудыг бууруулах. Нөгөө талдаа хэрэглэгч нарыг өөр бүтээгдэхүүн рүү оруулах тал дээр бид чиглүүлж өгсөн байгаа. 
 
Үүнтэй холбоотойгоор бас ойролцоогоор 10 орчим хууль дээр нэмэлт, өөрчлөлт оруулъя. Зарим нь шинээр өргөн барья гэсэн төлөвлөгөөнүүдийг оруулж өгсөн байгаа. 
 
Сая түрүүний таны хэлсэн мөнгө хүүлэлттэй холбоотой асуудал байх шиг байна. Мөнгө хүүлэлттэй холбоотойгоор Хэрэглэгчдийн эрх ашгийг хамгаалах тухай хуулийг бид бүхэн бас оруулахаар төлөвлөж байгаа. Энэ дотор бас зохицуулалтуудыг нь нарийн оруулж өгье гэсэн төлөвлөгөөтэй байгаа. 
 
Төв банкны нэр бүхий улсууд банк бус санхүүгийн байгууллагатай, бас хувиар сан үүсгэдэг гэсэн мэдээлэл хэллээ. Өмнө нь энэ мэдээлэл гарч байсан. Үүнийг холбогдох байгууллагуудаар нь шалгуулаад цаашдаа бас зарим ажилтнууд нь ажлаа өгөөд хуулийнх нь дагуу арга хэмжээ аваад явж байгаа болов уу гэж бодож байгаа. Ерөнхийдөө банк бусын эзэмшлүүдээсээ бас татгалзах ийм тохиолдлууд бас байгаа. Энэ бүгд дээр бүгдээрээ ашиг сонирхлын зөрчилдөөн үүсгэхгүй байх талаас нь Төв банк анхаарч ажиллаж байгаа. 
 
Ж.Ганбаатар: Х.Болорчулуун гишүүн тодруулга хийе. 1 минут өгье. 
 
Х.Болорчулуун: Аливаа аж ахуйн байгууллага, банк гэсэн адилхан бас дотоод хэмнэлттэй, өөрийн бодит зардлыг багасгаж чадаж байж гэмээ нь одоо тэр орлогод сайнаар нөлөөлнө. 
 
Би энэ зээлийн хүү өндөр байгаа нэг нөхцөл бол бас энэ данхайсан банкууд маш олон хүнтэй ажиллагсадтай энэ том банкуудын бас зардал их өндөр байгаатай холбоотой. Тодорхой хувийг нь эзлэх байх гэж бодож байна. Яагаад тэр юм хөгжчихөөд байна. Цахим банк, интернэт банк. Үүнийг бас хүчтэй Монголбанк бас бодлогоор дэмжиж ажиллахгүй байгааг би бас гайхаад байгаа байхгүй юу. 
 
Би яагаад асууж байна гэхээр энэ тэр цахим банк байгуулах гээд хоёр жил нэг компани хөөцөлдөөд эрхээ аваагүй одоо хүртэл явж байгааг би мэдэж байна. Тэр нь MCS байна уу, АПУ байна уу, МАК байна уу. Хэн ч хамаагүй шүү дээ. 
 
Ж.Ганбаатар: Өөр боломж дэг алга байна. Асуултад хариулъя. Г.Дөлгөөн. 3 номерын микрофон. 1 минут өгье. 
 
Г.Дөлгөөн: Финтекийн талаар асуулаа. Ерөнхийдөө Монголбанк хуучин Төлбөр тооцоо, бүртгэлийн газар гээд ийм газартай байсан. Монгол Улсын үйл ажиллагаа явуулж байгаа хувийн 14 арилжааны банкны төлбөр тооцоог буюу одоо англиар settlement гэж орж байгаа. Settlement-ийг хариуцаж ажиллуулж байсан. 
 
Одоо энэ газар маань өөрөө төлбөр тооцооны газар, бүртгэлийн газар гэж тусдаа салж байгаа. Төлбөр тооцоо нь өөрөө бие даасан цар хүрээгээ нэмэгдүүлж энэ финтек рүү нэлээн идэвх санаачилгатай оролцож байгаа. Бид бүхэн бас холбогдох хуулийн төслүүд дээр нь бас ажиллаад явж байгаа. 
 
Финтектэй холбоотой банкуудын зардал бол яах вэ улс орон даяар финтек рүү бүгд шилжихийг эрмэлзэж ажиллаж байна. Ялангуяа энэ КОВИД-ын үед энэ бол маш зөв арга зам байх. Нөгөө талдаа Монголбанкны байр суурь бол аль болох бэлэн мөнгөний хэрэглээг багасгаж дансаар мөнгийг дамжуулдаг. Финтекийг хөгжүүлдэг. Нөгөө талдаа…/минут дуусав/
 
Ж.Ганбаатар: М.Оюунчимэг гишүүн асуултаа асууя. 
 
М.Оюунчимэг: Одоогоос яг 2017 онд Г.Занданшатар дарга, миний бие гээд 10-аад гишүүн бас яг ингээд зээлийн хүүг бууруулах стратегийг өргөн бариад тэгээд Банкны тухай хуульд нэмэлт, өөрчлөлт оруулаад зээлийн хүүгийн дээд хязгаарыг Монголбанк тогтоож болно гэсэн заалт оруулаад чуулганаар хэлэлцүүлэгт оруулсан боловч бас дэмжигдээгүй ингээд унаж байсан. Дараа нь хоёр, гурван ч удаа Эдийн засгийн байнгын хороогоор бас энэ асуудал ороод тэгээд бүтдэггүй юм. 
 
Тэгээд би эндээс юу ойлгосон гэхээр бид яг ингээд шууд 1.0 хувь болго ч гэдэг юм уу, ингээд зааж өгөх амархан байх. Харин үүнийг бууруулах арга, тэр орчин, хөрсийг бүрдүүлж өгөхгүйгээр энэ бол сайн амжилттай явахгүй байна гэдэг нь харагдаад байгаа юм. 
 
Яагаад зээлийн хүү дарамттай байна гээд шалтгааныг үзээд байхад энэ банкуудын нийт зээлийн хүүгийн энэ орлого нь Монгол Улсын нийт эдийн засгийг 15, 16 хувийг эзлээд байдаг. Бид өмнө нь ажлын хэсэг гарч байхад жишээлбэл банкны зээлийн хүүг 5 их наяд төгрөг. Хүүгийн орлого 5 их наяд төгрөг байлаа гэхэд 3.7 их наяд нь өөрөө хадгаламжийн хүүгийн орлого байж байсан. 
 
Тэгэхээр нөгөө хадгаламж руу гол нь яваад л. Тэгээд бусад нь банкны зардал болоод байгаа. Тэгээд өнөөдөр бид энд цөөн хэдэн банк энэ салбар монополь гээд л яриад байдаг. Гэтэл яг үнэндээ эдийн засгийн бус аргаар өөрсдөө өндөр зардал дээр дөвийлгөсөн зах зээл дээр өндөр хүү тогтоогоод байгаа байхгүй юу. Тэгээд үүний гол шалтгаан нь юу юм бэ гээд банкуудын удирдлагуудаас асуухад ядахдаа та нар тэр актив гээд 300, 400 тэрбум төгрөг тэгж байлгах ямар шаардлага байгаа юм. Үүнийг эргэлдүүлэх нь жишээлбэл тухайн банк өдөр хүү тогтоох, өндөр зардал гаргахаасаа хамаагүй бууж өгөх гээд энэ механизм дээр та нар ажиллаад өгөөч. 
 
Энэ дээр тэгвэл бид бас хамтарч ажиллаад ёстой зээлийн хүүг бодитоор нь энэ 1.0 хувь, түүнээс ч буулгах бололцоо байна гээд арилжааны банкуудын удирдлагууд ярьж байсан. Саяхан бас уулзахад энэ л яриагаа яриад байгаа байхгүй юу. Түүнээс Төв банк бид энэ асуудал орж ирэхээ дахиад л ингэж ярьсаар байгаад энэ нэг их амжилттай хүрэхгүй. 2023 он гэдэг чинь гуравхан жилийн дараа бид сарын 1.0 хувь, жилийн 12.0 хувийн зээлийн хүүг бууруулах хэмжээнд хүрч чадах уу, үгүй юу. Хэрвээ ингээд хүргэлээ гээд одоо яг захиргаадалтын арга хэмжээ авбал дахиад санхүүгийн зах зээлийн банк салбараа эрсдэлд оруулах магадлал бас бий болчхоод байгаа байхгүй юу. 
 
Тийм учраас энэ өндөр зардлыг бууруулах ажлуудыг бид нэн зайлшгүй хийх ёстой гэж харж байгаа. 
 
Хоёр дахь нь, одоо жишээлбэл Хятад Улс өндөр өртөгтэй импортын бараа, бүтээгдэхүүнийг зөвшөөрөл авч байгаа компаниудад 5 жил тухайн валютын өөрийнхөө нутаг дэвсгэр дээр байршуулах. Өөрөөр хэлбэл валютын зохицуулалтын хууль нь маш сайн байдаг. Гэтэл бид өнгөрсөн жил миний бие санаачлаад бас хэдэн гишүүд, тэгээд Б.Бат-Эрдэнэ гишүүн маань ахлаад ажлын хэсэг гаргаад Валютын зохицуулалтын тухай хуульд шинэчилсэн найруулгаар өөрчлөлт оруулъя гээд орж ирсэн боловч дахиад гацаад огт хөдлөөгүй. 
 
Тэгэхээр энэ мэтчилэн юмнуудаа уг нь Их Хурал маань нэгтгээд зөвлөөд урагш нь хөдөлгөж байж энэ ажил явахаас биш одоо энэ үр дүнд хүрэх үү, үгүй юу. Хүрээсэй гэж бид үнэхээр их хүсэж байна. Өнгөрсөн 4 жилжингээ Эдийн засгийн байнгын хороо зээлийн хүүг бууруулах энэ асуудлыг үнэхээр их ярьж байсан. Одоо дахин сонгогдоогүй зарим гишүүд бүр автоматаар зээлийн хүүг бууруулах хуулийн төсөл хүртэл өргөн барьсан. Гэхдээ энэ нэг их яваагүй л дээ. 
 
Тэгэхээр үүнийг одоо явуулах нь чухал байгаа учраас бид бас Эдийн засгийн байнгын хороо энэ заалтуудыг нь маш сайн тодорхой гаргаж өгөх хэрэгтэй байна.
 
Өнөөдөр энэ хуулийн төслийн оруулж ирсэн заалтуудыг харахад бас л яг өмнөх зээлийн хүүг бууруулах стратеги төлөвлөгөө гээд Эдийн засгийн байнгын хорооноос гарсан тогтоолтой ерөнхийдөө утга адилхан л байна л даа. Ерөнхий. 
 
Тэгэхээр бид энэ банкуудын тэр зардлыг бууруулах тэр эдийн засгийн аргаар бус өөрсдийн өндөр зардал дээр дөвийлгөсөн зах зээл дээр байхгүй өндөр хүү тогтоогоод байгаа шалтгаануудыг арилгах юмнуудыг хууль эрх зүйн хувьд нь засах тэр заалтуудыг энэ дээр бараг тодорхой тусгаж өгсний дараа харин зээлийн хүү 1.0 хувь болох бүрэн бололцоо бүрджээ гэж бид яриад сууж байх шаардлагатай л даа. 
 
Тэгэхээр энэ дээр Монголбанкныхан нэг хариулт өгөөч. Яг өнөөдрийн байдлаар энэ зээлийн хүүгийн орлого миний бодлоор 10, 15 их наяд байсан. Энэ өнөөдөр 2019 оны сүүлээр…/минут дуусав/
 
Ж.Ганбаатар: Г.Дөлгөөн захирал. Ерөнхийлөгч. 3 номер. Гишүүний асуултад хариулъя. 
 
Г.Дөлгөөн: Эхний асуултад. Банкуудын актив, мөнгөний талаар бас М.Оюунчимэг гишүүн асуулаа.
 
Ерөнхийдөө балансын бүтэц бол нийт актив маань 34 их наядаар хэмжигдэж байгаа. Нийт системийн хувьд. Тэгээд ерөнхийдөө assets-ийн зохицуулалт, олон улсын стандартын дагуу, мөн Төв банкны зохистой харилцааны журам, активын зохих журмын дагуу. Дээрээс нь бас тухайлсан банкууд дээр гарсан Ерөнхийлөгчийн тушаалуудын дагуу ерөнхийдөө нийт активын ойролцоогоор 50-иас 60 хувь дээр банкууд зээл гаргах эрхтэй байдаг. Үлдсэн мөнгийг бол ерөнхийдөө төлбөр түргэн гүйцэтгэх чадвар буюу ликвидность гэж тооцож үздэг. Энэ мөнгүүд маань тодорхой хэмжээнд мөнгөн хөрөнгө дээр байршиж, үлдсэн нь үнэт цаас буюу хөрөнгө оруулалтын дансаар ер нь бүртгэж явж байгаа. 
 
Тэгэхээр энэ бол ерөнхийдөө банкууд маань үүнийгээ бүгд зохистой хангаад явж байгаа гэж үзэж байгаа. 
 
Өнөөдөр оруулж ирж байгаа стратеги төлөвлөгөө маань болохоор гол зарчим нь бид аль болох захиргаадлын аргаар үүнийг буулгахаасаа илүүтэй таны бас түрүүн хэлсэнчлэн энэ их зардал хаана хөөсрөөд байна. Ямар нэгэн хуулийн зохицуулалтуудыг гаргаж зарим хэсэг дээр магадгүй Төв банк юм уу, бусад Засгийн газар, төрийн байгууллагуудын оролцоотойгоор үүнийг буулгах боломжуудыг бид эрэлхийлсэн байгаа. Түүнээс биш шууд энэ хадгаламжийг хүчээр захиргаадалтын аргаар буулгахыг ерөнхийдөө Төв банк эсрэг байр суурьтай байгаа. 
 
Тэгээд өнөөдрийн энэ оруулж ирж байгаа зардлуудыг би түрүүн бас нэг дурдсан байгаа. Эх үүсвэрийн зардал 60 хувь, үйл ажиллагааны зардал 17, эрсдэлийн зардал 11 гэсэн нэг иймэрхүү хувьчлалтай явж байгаа. Эх үүсвэрийн зардал дотор болохоор ерөнхийдөө депозитын хүү. Түрүүн бас нэг яаж байсан. Тусгай нөхцөлт гэх мэтчилэн ийм хөөсрөлт үүссэн нэг иймэрхүү зардлууд явдаг. 
 
Заавал байлгах нөөцийн хувь хэмжээ бас энэ дээр оролцож байгаа. Санхүүгийн зах зээлийн хөгжил болон хөрөнгө оруулалтын хэрэгслүүд дээр бас бид үүнийг буулгах боломжтой гэж бас үзээд байгаа юм. 
 
Үйл ажиллагааны зардал дээр болохоор яах вэ боловсон хүчний зардал, захиргаа аж ахуйн зардал гэх мэтчилэн юмнууд байж байгаа. Гэхдээ бидний гол анхаарал төвлөрүүлж байгаа ажил бол түрүүний хэлсэн cash management буюу одоо нэгдсэн постын системтэй болох, нэгдсэн АТМ-ын систем болох, энэ финтек рүү чиглэх гэсэн энэ бүх оролцоонуудыг нь хуулийн зохицуулалтаар бас оруулж өгөх нь зөв болов уу. 
 
Дээрээс нь Банкны холбоо бас өөрсдөө эрэлхийлж бидэнд бас энэ саналуудаа өгсөн байгаа. Үүгээрээ ерөнхийдөө зардал буурна гэж бас нэг хараад байгаа. 
 
Гурав дахь нэг том 11 хувьтай энэ зардал маань эрсдэлийн зардал байгаа. Энэ болохоор чанаргүй зээлүүдийн сан их байгуулагддаг. Дээр нь чанаргүй зээлүүдийн шийдэгдэх хугацаа хууль, хүчний байгууллагууд дээр маш их удаашралтай явагддаг. 
 
Дунджаар бид авч үзэхэд 3-аас 4 жилийн хугацаатайгаар энэ чанаргүй зээлүүд явагдана. Одоо шүүхийн процесс явагдаад төдий чинээгээрээ энэ банкуудын баланс дээрээ эрсдэлийн сан байгуулагдаж алдагдлаар ингэж бүртгэж явдаг болохоор энэ нь өөрөө маш том зардал болж өгдөг. 
 
Тэгээд яах вэ бас нэг мэдээлэл өгөхөд өнөөдрийн байдлаар системийн хэмжээнд өмнөх үеийн ашиг буюу одоо өмнө нь байсан ашгийг нэг системээр нь авч үзэхэд 1.8 их наядын ашигтай байгаа. Харин энэ жилийн ашиг, алдагдал бол одоо КОВИД-той холбоотойгоор төдийлөн ашигтай харагдахгүй байгаа. Товчхондоо ийм байна. 
 
Ж.Ганбаатар: М.Оюунчимэг гишүүнд 1 минут өгье. М.Оюунчимэг гишүүн. 
 
М.Оюунчимэг: Г.Дөлгөөн Тэргүүн дэд ерөнхийлөгчийн яг энэ хэлж байгаатай санал нэг байгаа. Гэхдээ яг үүнийг бас л өнгөрсөн 4 жилд Монголбанкны удирдлагууд хэлж байсан. 
 
Тэгээд арга хэмжээ авахаар тусгаж байгаа боловч яг бодит амьдрал дээрээ очихоороо энэ нь хэрэгжихгүй удаашраад байгаа юм. Тэгэхээр энэ арга замуудыг заагаад өгчихсөн. Гэхдээ энэ механизм өөрөө ажиллахгүй, хөдлөхгүй байгаад байна шүү дээ. Тэгэхээр хөдөлгөхийн тулд дахиад л санхүүгийн зах зээл, санхүүгийн зохицуулах хороо, Монголбанк, Төв банк, тэгээд эцэстээ нөгөө 4, 5 арилжааны банкууд дээр очоод энэ нь гацаад байна шүү дээ. Бид нарын авч байгаа арга хэмжээнүүд. 
 
Тэгэхээр энд гацахгүй байх юм одоо энэ заалтаас бас л харагдахгүй байгаад байгаа байхгүй юу. Одоо бид бас сая ипотекийн зээл дээр ч гэсэн Төв банктайгаа ярьж ярьж тодорхой арга хэмжээнүүд аваад арилжааны банкууд дээр олгогдоод 200 тэрбум Монголбанк, арилжааны банкуудыг эргэн төлөлтөөс 200 тэрбум, 400 тэрбум боллоо. Олгоно гэсэн өнөөдрийн арилжааны банкууд дээр ипотекийн 8 хувийн зээл бас л зогсонгидуу. Ер нь хөдлөхдөө муу байгаад байна шүү дээ. 
 
Тэр нь эргээд л бид нарт Их Хурал дээр ирээд та нарын…/минут дуусав/
 
Ж.Ганбаатар: Б.Энхбаяр. 
 
Б.Энхбаяр: Баярлалаа. Тэгэхээр тогтоолын төслийг хэлэлцэхийг зарчмын хувьд 100 хувь дэмжиж байгаа. Хэлэлцэх ёстой. 
 
Тэгэхдээ сая Л.Энх-Амгалан гишүүн хэлээд байна. Хоёр асуудлыг энд маш тодорхой байдлаар ярихгүй, шийдэхгүйгээр энэ бол дахиад л өмнөх зурагдсан пянз болно гэж хэлээд байгаатай 200 хувь санал нэг байгаад байна. Өөрөөр хэлбэл том хадгаламж эзэмшигчдийн татварын асуудлыг хэрхэх вэ. Хадгаламжийн хүүгийн дээд хязгаарыг шийдэх үү гэдэг энэ хоёр асуудлыг тодорхой болгохгүй бол бид эдийн засагтаа бас хүлээлт үүсгэнэ гэсэн Х.Болорчулуун гишүүний саналтай санал нэг байна. 
 
Энэ бол бас тийм хүлээлт үүсгээд л, аргалаад л яваад байдаг ийм асуудал бас биш байх. Л.Энх-Амгалан гишүүн бас хэлж байна шүү дээ. Энэ чинь 8 жил ямар ч байсан ер нь нэг иймэрхүү юмнуудыг яриад л, аргалаад яваад байсан шүү гэдэг асуудлыг хэлж байгаатай санал нэг байна. 
 
Тэгээд нөгөө талаараа энэ зээлийн хүү ч бас нөгөө хуулийн байгууллагуудын, мөрдэстэй байгууллагуудад тушаал өгдөг шиг буу чи гээд л тушаал өгөөд л буучихдаг эд бас мэдээж биш л дээ. Г.Дөлгөөн ерөнхийлөгчтэй би санал нэг байна. Үүнийг захиргааны хүч хэрэглэх аргаар, эсвэл улс төрийн сонгуулийн юм уу одоо бас тийм хожоо олох байдлаар шийдэж болохгүй гэдэг ийм зарчмын мэргэжлийн байр суурьтай би санал нэг байгаад байна. 
 
Тийм учраас энэ бол нэлээн тийм уран мэхийг уралдуулж хийсэн хууль эрх зүйн хүрээнд нь их зөв гарцыг олсон байдалтай шийдэх байх. Ингэхийн тулд бидэнд бас мэдээлэл хэрэгтэй байна. 
 
Тухайлбал, одоо мэргэжлийн хэд байвал, ямар аргаар хийвэл, ямар гарц шийдэл, эсвэл эрсдэл байгаа вэ гэдэг тооцоолол бол жишээлбэл харагдахгүй. Үүнийг мэргэжлийн Монголбанк, Санхүүгийн зохицуулах хороон дээр л байдаг байх л даа. Тэгэхээр тийм итгэл үнэмшил. Одоо янз бүрийн хувилбарууд. Олон л хувилбарууд байдаг байлгүй дээ. Одоо actual тооцоогоор бол одоо 100 гаруй хувилбар байгаа байх л даа. Ингэвэл ийм хувилбар байгаа гэдэг олон тийм тооцоолол, хувилбаруудыг харж байж одоо итгэл үнэмшил төрж тэгээд энэ кнопыг дарах уу, үгүй юу гэдэг тэр сонголтыг хийх болчхоод байна. 
 
Тэгэхээр тийм тооцоолол байхгүй болохоор одоо харанхуй байдлаар за яах вэ дээ гэж өнгөрөөдөг ийм асуудал бол биш байх гэж бодож байгаа. Яагаад гэхээр энэ бол одоо бүх хүнд хамаатай. Гадна талдаа ч хамаатай, эдийн засагтаа сигнал өгч байгаа ийм асуудлыг хэлэлцэх гэж байгаа учраас бид нэгэнт мэргэжлийн Байнгын хороо учраас мэргэжлийн тооцоо, судалгаан дээр үндэслэж шийдвэрээ гаргах ёстой гэж бодож байна. 
 
Тийм учраас хэлэлцүүлгийн шатанд бас энэ чиглэлийн олон хувилбарт бас мэдээллээр биднийг бас хангаж өгвөл одоо их баяртай байх болно гэж ингэж хэлж байна. 
 
Улсын Их Хурал бол нэг зүйл дээр бодлогын маш их том дэмжлэг болж чадна гэж үзэж байгаа. Тэр нь тогтвортой байдал. Яагаад гэхээр Засгийн газар уламжлагдаж ирсэн улс төрийн хүчин, парламентад уламжлагдаад Засгийн газрын тогтвортой байдал, парламентын хүчний харьцааны тогтвортой байдал уламжлагдаж хадгалагдаж байгаа гэдэг бол эдийн засагт маш том давуу тал. Энэ давуу талыг одоо Монголбанк…/минут дуусав/
 
Ж.Ганбаатар: Эхлээд ажлын хэсгийн гишүүн Г.Амартүвшин гишүүн түрүүний асуулттай холбоотой тодруулга хийе. Дараа нь Монголбанк бэлдэж байгаарай. 
 
Г.Амартүвшин: Ер нь энэ зээлийн хүү өндөр байгаа чинь үндсэндээ мөнгөний эрэлт, нийлүүлэлттэй л холбоотой. Яг банкны системээрээ ярих юм бол төгрөгийн нийлүүлэлттэй холбоотой. 
 
Одоо яагаад банкууд хоорондоо өрсөлдөж тэр хэдэн хадгаламж эзэмшигчдээ өөрсдөдөө татах гээд байгаа юм гээд төгрөг нь хэрэгтэй байдаг. Тэгээд тусгай нөхцөлөөр хүү амладаг. Ерөнхийдөө нэг бизнес модель нь ийм болсон. 
 
Хоёрдугаарт, нөгөө актив тал дээрээ банкуудын бизнес модель яадаг гэхээр томоохон аж ахуйн нэгжүүдийн бизнесийг авахын тулд бид нар та нарт одоо байгаа 16 хувийн хүүтэй зээлийг чинь 13, 14 болгоё. Гэхдээ та нар бүх бизнесээ манай банк дээр авчир. Төлбөр тооцоо, ажиллагсдын цалин, бүр багцаар нь ингэж авдаг. 
 
Тэгэхээр нөгөө банкны салбарын өрсөлдөөн гэдэг чинь бараг ингээд байхгүй болчихсон. Үндсэндээ томоохон бизнесүүд үнэхээр 16 байж байгаад 13 болгоод, жилийн 3 хувийн зөрүү гэдэг чинь маш их мөнгө. Тэр хэмнэлтээ авахын тулд бүх бизнесээ тэгээд тэнд өгдөг. 
 
Тэр нь ямар ач холбогдолтой вэ гэхээр төлбөр тооцоо авна гэдэг чинь нөгөө данс дээрээ бараг үнэгүй шахуу эх үүсвэр авч байгаа байхгүй юу. Тэрийгээ тэгээд цаашаа цалингийн зээл болгоод 15, 16 хувиар хүүлдэг. 
 
Тэгэхээр энэ өрсөлдөөнийг дэмжих юм бол зах зээлийнхээ жамаар зээлийн хүү маш хурдан буурах боломжтой гэж үзэж байна. Нэгдүгээрт. 
 
Хоёрдугаарт, хатуу хязгаар тавих бол бүх Америк байна, Европын орнууд predatory lending гэж ойлголт байдаг. Тэр нь ингээд зээлийн хүүгээр тодорхойлсон байдаг. Ийм зээлийн хүүгээс дээш хүүгээр зээлэх юм бол энэ бол хууль бус үйл ажиллагаа гэж тодорхойлсон байдаг. Мөнгө хүүлэлт гэсэн тодорхойлолт. 
 
Тэгэхээр үүнийг бид одоо ичиж зовохгүй, ямар нэгэн лоббид өртөхгүйгээр хийх ёстой. Миний бодлоор. 
 
Ж.Ганбаатар: Ажлын хэсгийн гишүүнд баярлалаа. 3 номерын микрофон өгье. Гишүүний асуултад хариулъя. 
 
Г.Дөлгөөн: Б.Энхбаяр гишүүний асуултад хариулъя. 
 
Хадгаламжийн хүүгийн дээд хязгаарын талаар асуулаа. Ерөнхийдөө ажлын хэсэг дээр бас бид бүхэн энэ талаар ярилцсан. Тэгээд хадгаламжийн хүүний дээд хязгаартай холбоотойгоор бусад орнуудын хувь хэмжээнүүдийг тодорхой хэмжээнд судалж бас харсан байгаа. Нээлттэй мэдээллээс. Жишээ нь, Япон Улсын хувьд хүүгийн хязгаар нь 20 хувьтай байдаг. Тухайн орон болгоны хязгаарласан хүү нь тухайн өрсөлдөөний тухай хууль ч гэдэг юм уу, энэ хуулиудад ер нь шигтгэж өгсөн байдаг юм билээ. 
 
Япон Улсын хувьд болохоор 20 хувьтай, Герман нэмэх 12, Австрали 48, Канад 60, Америк 17, Их Британи 36 гэх мэтчилэн ийм хүүгийн дээд таазуудыг тавьж өгсөн байдаг юм билээ. 
 
Харин бид бүхэн одоо ийм хүүгийн дээд хязгаар, тааз тавьж өгөхөөсөө илүүтэй мөнгө хүүлэлтийн эсрэг ямархуу тодорхойлолтууд, акцууд, зохицуулалтууд байвал дээр вэ гэдэг үүднээс Хэрэглэгчийн эрх ашгийг хамгаалах хууль гэж бид бүхэн бас одоо төсөл нь яваад эхэлсэн байгаа. Энэ дээрээ шигтгэж оруулаад мөнгө хүүлэлттэй холбоотой энэ зохицуулалтуудыг оруулж өгвөл илүү амьдралд ойрхон юм болов уу гэдэг үүднээс энэ ажлын дэд хэсэг дээр ярилцаад ерөнхийдөө ажлын хэсгийн гишүүдэд бас танилцуулж орсон байгаа.
 
Тэгээд бид бүхний бас өнөөдрийн стратеги төлөвлөгөөний энэ арын хавсралтад энэ бүх төлөвлөгөөнүүдийг хуулийн заалтуудтайгаа бид бүхэн оруулаад тавьсан байгаа. 
 
Хэрвээ энэ стратеги төлөвлөгөө маань батлагдах юм бол цаашаа үргэлжлээд ганц Төв банкнаас шалтгаалж хүү буурахаасаа илүүтэй бусад байгууллагуудын оролцоо. Бас түрүүн таны хэлсэн санхүү, төсвийн тогтвортой байдал, эдийн засгийн өсөлт гэдэг энэ баримтлалыг одоо бүх байгууллагууд хэрэгжүүлж, улс орон даяараа хэрэгжүүлсний үүднээс энэ хүү маань одоо өөрөө бууж эрүүл байх юм болов уу гэдэг утгаараа бид бүхэн ийм үзэл баримтлалтай явж байгаа. 
 
Хувилбар тооцооны хувьд болохоор яах вэ мэдээж бид бүхэн судалгааны хувьд нэлээдгүй байгаа. Энд ярих юм бол бас нэлээдгүй цаг авч магадгүй. Та бүхэндээ бас ажлын шугамаар бас ингээд танилцуулаад мэдээллээр хангахад Төв банк нээлттэй байгаа гэж хэлмээр байна. Товчхондоо ийм байна. 
 
Ж.Ганбаатар: Болсон. Тийм ээ? Б.Энхбаяр гишүүн тодруулъя. 1 минут тодруулъя. 
 
Б.Энхбаяр: Энэ зээлийн эрсдэлийн зардлыг бууруулах гээд 2 дугаар зүйлийн 2.1.1, 2.1.2-т Иргэний хууль, Иргэний процессын хууль, Шийдвэр гүйцэтгэлийн хууль, Эд хөрөнгийн бүртгэлийн хууль, Хөдлөх хөрөнгийн барьцаа, Хөрөнгийн үнэлгээ, Хуулийн этгээдийн бүртгэлийн хуулиудыг боловсруулаад өргөн барина гэсэн заалт байгаа. 
 
Би үүнийг Засгийн газартай сайн ярих ёстой гэж бодож байгаа. Засгийн газрын үйл ажиллагааны мөрийн хөтөлбөрт энэ асуудал байхгүй байсан шүү. Энэ дотор Хөрөнгийн үнэлгээний хууль, Санхүүгийн түрээсийн хууль бол Засгийн газар дотор байсан. Мөрийн хөтөлбөр дотор. Иргэний хуулийг л лав концепцоор нь өөрчлөх асуудлыг Засгийн газар огт хөндөхгүй гэж байсан. Мөрийн хөтөлбөртөө. 
 
Процессын хуулийг бол хийж байгаа юм билээ. Шийдвэр гүйцэтгэл, Эд хөрөнгө, Барьцааны, Хуулийн этгээдийн бүртгэлийн хуулиуд батлагдаад хэрэгжиж эхлээд хоёр гаруйхан жил болж байгаа. 
 
Тэгэхээр энэ хуулиудад дахиад шинээр нь өргөн барина гэж ярих гэж байгаа бол энийг Засгийн газартай бас ярих ёстой байх./минут дуусав/
 
Ж.Ганбаатар: Б.Энхбаяр гишүүнд баярлалаа. Х.Ганхуяг гишүүн асуултаа асууя. 
 
Х.Ганхуяг: За сайн байцгаана уу? Яах вэ, зээл гээд ярихаар ганцхан банкны асуудал бас биш л дээ. Мэдээж хэрэг бид нар бол яг тэр иргэний эрх зүйтэй холбоотой нөгөө асуудлыг хурдан шийддэг байх талаас нь эрх зүйн өөрчлөлтүүдийг хийх ёстой. 
 
Тэгээд шийдвэр гаргах гэж шүүх дээр их уддаг. Шүүхийн шийдвэр дээр бүр их уддаг байх жишиг Монголд тогтчихлоо л доо. Тэгээд үүнийг маш хурдан шийддэг байх. Дээд талын хугацааг нь хатуу болгох гэх мэтчилэн өөрчлөлтүүдийг хийж байж бас зээлийн хүү буурахаар харагдаж байгаа. 
 
Тэгээд зээлийн зориулалт, шинж чанараасаа хамаараад одоо энэ дээд хязгаарыг тогтоохоос өөр арга байхгүй. Одоо өдрийн хүүтэй өдрийн зээл гээд их зээлүүд гардаг. Тэр нь болохоор нөгөө иргэдийн тэтгэврийн дэвтэр, хадгаламжийн дэвтэр. Эд нарыг нь барьцаалж байгаад жилийн 70-аас 100 хувийн хүүтэйгээр зээлдүүлчихдэг. Энэ асуудлыг цэгцлэх цаг нь болсон. Энэ дээр дээд тэр хязгаарыг нь тавихаас өөр арга байхгүй юу. Жилийн тэдэн хувиас хэтэрч болохгүй гэдэг хязгаар тавихгүй бол иргэдийн мэдээлэлгүй байх, нөгөө зээл авах боломж нь хязгаарлагдмал байдлыг нь ашиглаад энэ чинь бол ерөөсөө л дээрэм буюу мөлжлөг хийж байгаа. Үүнийг яаралтай шийдэх ёстой. Үүнийг Монголбанк, Санхүүгийн зохицуулах хороо яг энэ дээр анхаарлаа хандуулахаас өөр арга алга. 
 
Дээрээс нь гадаадаас санхүүжилт компаниуд авах боломжууд нээлттэй байдаг. Гэхдээ энэ нь тэр санхүүжилт авч байгаа хүүнээс нь татвар авдаг. Гэтэл банкны олж ирж байгаа санхүүжилтээс татвар авдаггүй. Тэгээд үүнээсээ болоод ингээд олж ирж байгаа мөнгө чинь өөрөө улам үнэ цэнэтэй өртөгтэй болчхоод байгаа байхгүй юу. Тэгээд энэ асуудлыг татварын хувьд бид шинэчлэхээс өөр арга байхгүй байна. 
 
Тэгээд лизингийн үйлчилгээний асуудлыг бас ярилцаад явахгүй бол ер нь одоо яг жижиг, дунд буюу бизнес эрхлэгч нарт хамгийн тулгамдаж байгаа асуудал юу вэ гэхээр тоног төхөөрөмж авах хэрэгтэй байдаг. Тэгээд түүний төлөө тэр зээлийг нь авахын тулд заавал ч үгүй банк руу явдаг. Банк дээр тэр тоног төхөөрөмжөөсөө гадна байгаа бүх юмаа барьцаалчихдаг. Тэгээд эргэлтийн хөрөнгөгүй болоод л тэгээд гацчихдаг. 
 
Тэр бид нарын лизингийн үйлчилгээг илүү хүртээмжтэй болгож байж жижиг, дунд бизнес эрхлэгч нар нөгөө барьцаа хөрөнгийн дутагдалд орохгүй байх. Эргэлтийн хөрөнгийн дутагдалд орохгүй байх асуудлуудыг шийдээд явах боломжтой юм л даа. Тэгэхгүй бүх юмаа ингээд яг нэг юм нь дээр ингээд төвлөрүүлээд зөвхөн банк гэдэг юм нь дээр төвлөрүүлчихээд тэгээд тэндээс нь зээл нь олдох, олдохгүй гээд. Одоо бол үндсэндээ 4 банк дээр л бүх асуудал шийдэгддэг болсон нь угаасаа нууц биш шүү дээ. 
 
Тэгээд жил болгон банкуудын дүрмийн санг нэмэгдүүлэх асуудлууд шийдвэр гаргаад явчихдаг. Төв банкнаас. Үндсэндээ бид Өрсөлдөөний хуулийг зөрчөөд яваад байгаа шүү дээ. Төв банк бол. Өрсөлдөөний орчинг нэмэгдүүлэх ёстой байтал 4 банк дээр ингээд бүх юмыг нь төвлөрүүлээд. Одоо зарим нь монополь аж ахуйн нэгжийн юунд хүртэл орохоор болсон байгаа байхгүй юу. Тэгээд түүнтэй холбоотой татвар хураамжийн асуудал бол ярих ёстой байтал одоо ингээд яригдахгүй хаягдсан л явж байгаа шүү дээ. 
 
Тэгээд бид чинь ингээд 4-хөн банк дээр бүх юмыг нь өгчхөөд тэгээд одоо зээлийн хүү буурахгүй байна. Бид янз янзын юм ярихаар явах ямар ч боломж байхгүй шүү дээ. Тэгээд энэ асуудлыг яалт ч үгүй цөмөөрөө ярих л ёстой асуудал энэ стратегид орсон л байх ёстой асуудал гэж харж байгаа. 
 
Тэгээд энэ доллароор нөгөө данс дээрээ байвал татвар авна. Хоорондоо дотоодод өгөх доллароор гүйлгээ хийвэл хийх боломжгүй болгосон байна лээ л дээ. 
 
Тэгэхээр энэ банкуудаас энэ доллароор зээл өгдгийг зогсоохгүй юм уу? Төгрөгийн эх үүсвэр байхгүй гээд тэгээд долларын зээл шахдаг. Тэгээд л тэр чинь ялгаа байхгүй нөгөө аж ахуйн нэгжүүд чинь тэр долларын ханшийн эрсдэлд ордог л асуудал явсаар л байгаа шүү дээ. Их бага нь хамаагүй. 
 
Ж.Ганбаатар: Монголбанк хариулъя. 3 номерын микрофон өгье. 
 
Г.Дөлгөөн: Сүүлийн асуултаас нь эхлээд хариулъя. Х.Ганхуяг гишүүний асуултад хариулъя. 
 
Долларын зээлийн талаар ярилаа. Ерөнхийдөө цар тахлын тухай хууль гараад 2020 оны 4 сарын 29-нөөс хэрэгжээд эхэлсэн байгаа. Үүн дээр болохоор ерөнхийдөө Монгол Улсын эдийн засгийг энэ цар тахлын үеэр онцгой дэглэм тогтоосон үеэр эрчимжүүлэх, хяналтдаа байлгах зорилтыг дэвшүүлсэн гэж ойлгож байгаа. 
 
Үүнтэй холбоотойгоор долларын хадгаламж, долларын төлбөр тооцоон дээр тодорхой хэмжээнд хязгаарлалтууд тавьж өгсөн. Гэхдээ долларын хадгаламж гэж би хэлдэг нь валютын хадгаламжийг Хадгаламжийн даатгалын корпорацид даатгахгүй. Дээрээс нь валютын төлбөр тооцоон дээр тухайлсан зохицуулалтуудыг хийж өгөөд явсан байгаа. 
 
Харин банкуудын долларын зээл гаргаж байгаа процесс бол банкууд маань өөрсдөө Төв банкнаас ажлынхаа эрхлэх зөвшөөрлүүдийг авдаг. Тусгай зөвшөөрлүүдээ. Энэ дээр болохоор зээл гаргах зөвшөөрлүүд нь бүх банкууд дээр олгогдсон байгаа. Тухайлсан банкууд зөрчилтэй болоод. Тэгээд тухайн банк нь өөрөө харилцагчтайгаа зөвшилцөөд, тохиролцоод бүх юмаа судлуулсны үндсэн дээр долларын зээлийг тухайн харилцагч зөвшөөрсөн тохиолдолд гаргаж байгаа. Түүнээс тийм тулгалт бол явагдсан гэж би бодохгүй байгаа. 
 
Дараагийн асуулт нь болохоор энэ дүрмийн сантай холбоотой асуулт байх шиг байна. Ерөнхийдөө Төв банкнаас банкуудын дүрмийн санг үе шаттайгаар тухайн үеийн Ерөнхийлөгч нарын тушаалаар нэмэгдүүлээд, хугацаа өгөөд, үүрэг даалгавартай яваад байгаа. Өнөөдрийн байдлаар банкны дүрмийн сан 50 тэрбумтай байгаа. Энэ нь үргэлжлээд 2021 онд 100 тэрбумтай болно гэсэн тийм тушаал өнөөдрийг хүртэл мөрдөгдөж явж байгаа. Гэхдээ цар тахлын хуультай холбоотойгоор энэ Төв банк бол тухайн үеийн нөхцөл байдлаас шалтгаалж шийдвэр нь ямар байх нь тодорхойлогдох байх. 
 
Миний зүгээр хувь хүний, банкир хүний хувьд болохоор ерөнхийдөө энэ банк бол өөрөө эмзэг сектор байдаг. Итгэлцэл дээр тогтдог. Ялангуяа мөнгө, санхүүгийн харилцаа бол иргэний журмаараа, аж ахуйн нэгж, иргэдийн хооронд гэрээ байгуулаад санхүүгийн зуучлалын үйл ажиллагаа явуулдаг газар болгон энэ дээр үүрэг хариуцлагыг нь улам нэмэгдүүлж, ялангуяа түрүүн би баланс товчхон ярьж байхад өөрийн хөрөнгө маань их ач холбогдолтой чухал байдаг. Тэгэхээр өөрийн хөрөнгийг ямагт ингэж чадавхжуулж, бэхжүүлж эздийг хариуцлагажуулах үүднээс энэ 4 санг нэмэгдүүлдэг гэсэн тийм зорилготой гэж би хувьдаа боддог. 
 
Гэхдээ энэ жилийн хувьд болохоор банкны шинэчлэлийн реформ яригдаж байгаа. Мөн энэ зээлийн хүүтэй холбоотой, хүү бууруулах стратегитай холбоотойгоор Банкны тухай хуульд бас нэг тодорхой заалтуудыг бид бүхэн оруулж өгөхөөр ажиллаж байна. 
 
Энэ намрын чуулганаар өргөн барих болов уу гэсэн тийм төлөвлөгөөтэй байгаа. Үүн дээр болохоор банкны хувь эзэмшигч нартай холбоотой асуудал байгаа. Тухайн хувь эзэмшигч нь банкны хувьцааны 20 хувиас дээш бол эзэмшиж болохгүй. Дээрээс нь банкуудыг лист компани буюу хувьцаат компани хэлбэрээр болгоё гэсэн нэг иймэрхүү төлөвлөгөөтэй бид бүхэн ажиллаж байгаа. Хэрэв энэ ингээд хэрэгжээд хууль маань батлагдаад явах юм бол банкуудаа тодорхой хэмжээний хугацаа өгч банкууд нь өөрсдөө Компанийн тухай хууль, цогц засаглалынхаа энэ зарчмын дагуу хувьцаагаа бусдад санал болгох, зарж болох. Магадгүй хувьцаагаа нэмэгдүүлэх иймэрхүү боломжууд нь бүгд нээлттэй байгаа. 
 
Тэгэхээр цөөхөн хэдэн хүнээс төвлөрсөн ийм хувьцаа эзэмшлийн асуудал бол энэ дээр цэгцрэх болов уу гэсэн тийм нэг хувийн бодолтой байгаа. 
 
Лизингийн үйлчилгээг идэвхжүүлэх гэж ярьж байна. Үүнтэй холбоотойгоор та бас энэ барьцаа хөрөнгийн талаар бас ярьж байх шиг байна. Лизинг бол үндсэндээ авто техникт нэлээд лизингүүд аваад явж байгаа. Фидуцийн гэрээ /Fiduciary agreement/ байгуулж явдаг. Одоо банк дээр гэрчилгээгээ барьцаалж банкны нэр дээр ингэж байрлаж байгаа зээлээ төлж явдаг ийм бүтээгдэхүүнүүд байгаа. Банкууд тэгэхдээ өөрсдөө бүтээгдэхүүнүүдээ одоо өрсөлдөөний журмаар ингэж гаргаж ирж байгаа. 
 
Дээрээс нь банк болгон өөрсдөө эрсдэлээ тооцож энэ тухайн харилцагчийн өр орлогын харилцаа дутагдах, эсвэл бусад хүчин зүйлсийн талаар нэмэлт барьцаа шаардах хүртэл тийм шаардлагууд байдаг. Энэ нь бол тухайн банкны өөрсдийн чөлөөт зах зээлийн…/минут дуусав/
 
Ж.Ганбаатар: Х.Ганхуяг гишүүн тодруулъя. 1 минут. 
 
Х.Ганхуяг: Төв банкны төлөөлөгч. Тийм ээ. Арилжааны банкны төлөөлөгч биш биз дээ. Тийм ээ. Тэгвэл бас юмаа жаахан харах хэрэгтэй байх л даа. Аан. Та Төв банк дээр ард иргэдийн төлөө, энэ хуулийг хэрэгжүүлэхийн төлөө, сайжруулахын төлөө ажиллаж байгаа болохоос биш арилжааны банкуудын ашиг сонирхлыг хамгаалах гэж тэнд ажиллаагүй шүү дээ. Тийм ээ. Тэрийгээ ойлгох ёстой шүү дээ. Тийм ээ. 
 
Ж.Ганбаатар: Г.Дөлгөөн Ерөнхийлөгч түрүүн бас банкны чөлөөт өрсөлдөөн гэж ярилаа. Тийм ээ. Банкийг төрөлжүүлэх асуудал бас Х.Ганхуяг гишүүн хөндлөө. Тэрийг дараагийн асуултад хариулахдаа бас нэмээд хариулаарай. 
 
Ц.Цэрэнпунцаг гишүүн асуултаа асууя. 
 
Ц.Цэрэнпунцаг: Ер нь зээлийн хүүг бууруулъя гэж байгаа энэ дэмжилгүй яах вэ. Одоо бидний. Ард түмэн чинь үүнийг хүлээж байгаа. Бизнесүүд нь үүнийг хүлээнэ. Бид нараас харж байгаа. Буулгана гээд. Бид мөрийн хөтөлбөрт бас үүнийг амлачихсан. 
 
Тэгэхээр буулгах гэж одоо бид буулгахын төлөө ажиллах нь ойлгомжтой. Тэгэхдээ зүгээр би нэг банкийг сайн ойлгохгүй юм. Тэгэхдээ энэ банкийг ойлгохдоо би зүгээр энэ банк чинь мөнгөтэй хүн нь банк дээр очоод мөнгөө хадгалуулъя гээд. Тэгээд мөнгө хэрэгтэй хүн бизнес нь очоод зээлээ аваад нэг ийм гурван нөхөд л хоорондоо харьцаж энэ ажлыг явуулж байна шүү дээ. 
 
Тэгэхээр зэрэг энэ уг нь зах зээлийнхээ хуулиар яваад, энэ нийлүүлэлт, эрэлт гэдэг энэ зарчимдаа тулгуурлаад энэ мөнгөнийх нь үнэ тогтож байх ёстой. Тэгэхээр энэ зээлийн хүү бол энэ мөнгөний үнэ. 
 
Тэгэхээр энэ сүүлийн 2016-2020 онд 4 жилд 4 хувь буучихлаа гээд Б.Баттөмөр гишүүн сая ярьсан. Одоо бас бууж яваа юм байна. Түрүүний 0.5 хувь. Энэ чинь цаашаа харин зүгээр зах зээлийнх нь зарчмаар бууж яваа юм биш үү. Та нар үүнийг юу гэж дүгнэж байгаа юм. Монголбанк. Нэгд. 
 
Тэгээд хоёрт, мэдээж энэ хадгаламж эзэмшигчдийн хүү их өндөр байгаа. Тэгээд энэ бол одоо тэгээд нэг хэрэг. Хоёрт энэ банкныхан энэ дунд нь зуучилж байгаа банкныхан маань яг банкныхаа үйл ажиллагааг явуулдаг юм уу? Яг одоо хуулийнхаа дагуу та нар үүнийг шалгаж үзэж энэ дээр дүн шинжилгээ хийсэн юм уу? Энэ өмнө хэд хэдэн ийм хөтөлбөр явагдаад ямар ч үр дүн гараагүй юм байна шүү дээ. Түүнийхээ үр дүнд дүн шинжилгээ хийгээд тэр ажлуудаа дүгнээд ямар дүгнэлтэд хүрсэн юм. Ийм дүгнэлт та нарт байна уу? 
 
Банкныхан өөрсдөө жинхэнэ цэвэр банкир тэр ёс суртахуунтай тэр банкир байх тэр ажлаа гүйцэтгэж чадаж байгаа юм уу? Зүгээр надад нэг таамаглал байна. Жишээлбэл, бид түрүүн ярьж байсан батлагдсан, нотлогдсон юм байдаг юм уу? Банк бус, одоо ломбард ингээд хүүлдэг давхар бизнестэй байдаг гэж банкныхан. 
 
Хоёрт, энэ банкныхан чинь очоод сайхан проект, төсөл барьж очоод зээл авахаар зэрэг энэ төслийг чинь аваад ашиглаад өөрсдийнхөө бизнес хийчихдэг, хөрөнгө оруулалт хийгээд, бизнес хийгээд явчихдаг энэ банкны эздүүд байдаг шүү дээ. Эд нарыг та нар яаж цэгцэлж байгаа юм. Тэгээд яаж нөгөө сайхан төслөө, яаж сайхан санаагаа тэр банк дээр аваачиж зээл авна гэж хүн итгэж өгөх юм. 
 
Тэгээд энэ хөрөнгө оруулалтын банк, арилжааны банк гээд нэрлээд байдаг юм билээ. Энэ тийм тусдаа юм уу, нэг юм уу? Эсвэл зүгээр нэг хоёр сертификат байдаг юм уу? Та нар тэрийг хэлээд өг. Тийм хууль дүрэм нь байдаг бол тэрийг ер нь аль хэр оновчтой шаргуу та нар араас нь энэ хуулийг хэрэгжүүлэх тал дээр ажилладаг юм. 
 
Тэгээд энэ банк авч байгаад энэ өндөр хүүтэй мөнгийг аваад байгаа чинь одоо энэ олон бизнесүүд чинь энэ их тийм мундаг бүтээмжтэй чадварлаг компаниуд аваад байдаг юм уу? Эсвэл нөгөө энэ төсвийн хөрөнгө оруулалтаар барьж байгаа нөгөө баахан байшин барилгыг чинь барьдаг тендер авдаг компаниуд очоод аваад байдаг юм биш үү. Энэ дээр та нар тэр зээл авч байгаа тэр өндөр хүүгээр. Тэр чинь тохироод аваад байна шүү дээ. 20 бол 20, 25 бол 20 гээд л аваад л бизнесээ хийчихдэг. Тэгээд л ашгаа унагаагаад л. Дээрээс нь банкны хүүг нь өгчихдөг. Ийм мундаг бизнесүүд байх юм. Тэр бизнесүүд чинь ямар бизнесүүд байдаг юм. Энд бид нарын тэр нарийн компаниудын нэрсийг нь гаргаж өгч болдог юм уу, үгүй юу. Тэр одоо нууцлалтай хууль дүрэм нь болдог юм уу, үгүй юу? Ийм асуулт байна. 
 
Ер нь тэгээд банкны бодлого цаашдаа хуримтлал бий болгож байгаа иргэнээ дэмжих бодлоготой байдаг юм уу, эсвэл одоо тэр мөнгийг аваад хэрэглээд идэж уугаад байдаг хүмүүсээ дэмжье гэж боддог юм уу? Энэ мөнгөний бодлого, энэ Монголбанкныхан та бүхний бодлогод энэ мөнгөний бодлого чинь хэнийг нь дэмжье, яаж тэнцвэржүүлж үүний балансыг нь барьж явъя гэж бодлого барьж…/минут дуусав/
 
Ж.Ганбаатар: Д.Ган-Очир хариулж бас болно. Тийм ээ. 4 номерын микрофоноос. Эсвэл Г.Дөлгөөн өөрөө хариулж болно. Г.Дөлгөөн Ерөнхийлөгч. Д.Ган-Очир Ерөнхий эдийн засагч. 
 
Та хоёр эсвэл хоёулаа хариулж болно. Сая Ц.Цэрэнпунцаг гишүүн их чухал чухал асуудал хөндлөө. 4 номерын микрофон өгье. 
 
Д.Ган-Очир: Ц.Цэрэнпунцаг гишүүний асуултад хариулъя. Монголбанкны Ерөнхий эдийн засагч Д.Ган-Очир. 
 
Өнгөрсөн 4 жил, 3 жилийн хугацаанд зээлийн хүү эрчимтэй буусан. 4 нэгж хувиар буурсны 3 нэгж хувь нь эх үүсвэрийн зардал буюу харилцах хадгаламжийн жигнэсэн дундаж хүүний бууралтаар, 1.0 хувь хадгаламж, зээлийн хүүний зөрүү дээрээс бууралт бий болсон. 
 
Тэгээд ерөнхийдөө зах зээлийн зарчмаар гэдэг юм уу, эдийн засгийн таатай орчноор бас бууж байна. Банкуудын үйл ажиллагааны зардал дээр бууралт байж байна. Хамгийн гол нь энэ эдийн засгийн тогтвортой байдлыг дагаад инфляц, ханш тогтворжоод түүнийг дагаад бодлогын хүү маань 14.0 хувиас 9.0 хувь болж буурсан. 5 нэгж хувиар. Энэ хугацаанд. Энэ бууралт бол ерөнхийдөө банкууд өндөр эх үүсвэр татахын бол чөлөөт эх үүсвэрээ банкинд байршуулахаар Төв банкинд байршуулдаг үнэт цаасанд. Энэ бол алдагдалтай болох гэж байгаа болохоор яалт ч үгүй бодлогын хүүгээ дагуулаад бууруулсан бууралт бол гол нөлөө үзүүлж байгаа. 
 
Гэхдээ өнөөдөр цаашаа яг энэ зах зээлийнх нь зарчимд үлдээхээр буурахгүй байх нөхцөлүүд бол дээр хэлээд байгаа энэ зээлийн эрсдэлийн зардал буюу банкуудын чанаргүй зээл том дүнтэйгээр хуримтлагдаж ирж байна. Ерөнхийдөө нийт 100 төгрөг тутмын 20 төгрөг нь банк чанаргүй зээл боллоо гэж байгаа маань тэр чанаргүй зээл авсан хүмүүсийн ачааллыг нь хэвийн сайн зээлдэгч нартаа ачаа болгож зээлийн хүүд нь шингээгээд байгаа асуудал байгаа. 
 
Тэгэхээр энэ чанаргүй зээлийн эрх зүйн зохицуулалтыг нь сайжруулж энэ асуудлыг нь шийдвэрлэхгүйгээр зээлийн хүү буулгахад дараа болж байна гэдэг асуудал байна. 
 
Дээрээс нь энэ үйл ажиллагааны зардалтай холбоотой, ялангуяа энэ POS, ATM гээд олон жил яригдаж байгаа энэ асуудал, зардлууд нь бас өдөр зардлууд байна. Цахим шилжилт хийх гэхээр эрх зүйн хувьд нь бас тодорхой цахим гарын үсэгтэй холбоотой, цахим гэрээ хэлцлүүдийг холбогдох хууль дүрэмд нь зөвшөөрдөг болгохтой холбоотой асуудлууд бас шийдэгдэхгүй явж ирээд байгаа маань энэ шилжилтийг удаашруулж байна гэдэг асуудлуудаа болохоор энэ асуудлуудыг нь тодотгоод стратегидээ оруулж ирсэн байгаа. 
 
Ерөнхийдөө зээлийн багцыг асууж байна. Ерөнхийдөө яг нийт зээлийн багц бол 18 орчим их наяд төгрөг байгаа. Үүний 49.0 хувь нь яг бизнесийн салбарын зээлдэгч нар. Үлдсэн 51 хувь нь хэрэглээний зээл байгаа. Хэрэглээний зээл дотроо яг тэтгэвэр, цалин барьцаалсан зээл бол дийлэнх нь. Харин өрхийн аж ахуй, бизнес нь 20 хүрэхгүй хувь нь гэсэн бүтэцтэй. Компаниудын. Яг бид бол олон нийтэд компанийн нэрсийг зарладаггүй. Зүгээр бүтцийг нь аваад үзэх юм бол дийлэнх нь уул уурхайн салбарын зээл. Дараа нь боловсруулах үйлдвэр. Түүний дараа бөөний болон жижиглэнгийн худалдааны салбарын зээлүүд бол том дүнг нь эзэлдэг. 
 
Мэдээж Төв банкны бодлого бол мэдээж санхүүгийн зуучлалыг хэвийн үргэлжлүүлэх, санхүүгийн салбарын тогтвортой байдлыг хангахад Төв банкны үндсэн чиг үүрэг орж байгаа. Энэ утгаараа мэдээж хадгаламж шийдэж байгаа. Санхүүгийн зуучлал гэдэг бол хуримтлал нь хэвийн орж ирэх ёстой. Зээл хэвийн гарах ёстой. Түүний эргэн төлөлт хэвийн явагдах энэ зохицуулалт байгаа. Энэ утгаараа банкны салбарт хадгаламж, эх үүсвэр орж ирэхгүй бол зээл гарахгүй учраас нийт тогтвортой байдал буюу аль нэг талд нь Төв банкны байр суурь байхгүй. 
 
Ерөнхийдөө тэр санхүүгийн зуучлал хэвийн байхуйц түвшинд инфляц, ханшийгаа байлгах. Тэгээд хадгаламжийн хүүг нь зохих түвшинд буулгаад тодорхой банкийг бас хэвийн тогтвортой үйл ажиллагаа явуулахад нь шаардлагатай ашигт ажиллагааг нь хангах замаар зээлийг нь явуулахад эрх зүйн болон зохицуулалтын арга хэмжээнүүдийг Монголбанк барьж ажилладаг. Энэ үүднээсээ ч гэсэн санхүүгийн тогтвортой байдлын чиг үүрэг Монголбанкинд байгаа юм. 
 
Зүгээр яг банкны хяналт шалгалттай холбоотой асуудлыг Тэргүүн дэд ерөнхийлөгч энд хариулъя гэж байна. 
 
Ж.Ганбаатар: Г.Дөлгөөн Ерөнхийлөгч нэмээд тэр хөрөнгө оруулалтын банк, арилжааны банк гээд одоо энэ нэршлүүд чинь зүгээр л нэг нэр юм уу, юу юм. Цаана нь юу байна гэж асуусан. Тийм ээ. 
 
Тэгээд аль хэсгээ дэмжих вэ гэж асуусан. Тэр хуримтлал өгөөд байгаа хүмүүсээ дэмжих юм уу. Зээл авч байгаа хүмүүсээ дэмжих юм уу. 3 номерын микрофон. 
 
Г.Дөлгөөн: Ц.Цэрэнпунцаг гишүүний асуултад хариулъя. 
 
Банкны эзэд өөрсдөө бизнес хийдэг үү. Одоо өөрсдөө бас зээл авдаг уу гээд асуулт ирж байх шиг байна. Үүнтэй холбоотойгоор Төв банкны тухай хууль дээр нэг заалт нь банкны үйл ажиллагаан дээр Төв банк хяналт тавина гэж одоо манай үндсэн үүрэг байдаг. Үүнтэй холбоотойгоор Монголбанкны Хяналт, шалгалтын газар одоогийн байгаа 12 банкин дээр хяналт, шалгалтыг тогтмол хийж явж байгаа.
 
Гол бидний мөрддөг Банкны тухай хууль болон зохистой харьцааны журам, актив хөтлөх журмын дагуу бид бүх банкууд дээрээ хяналтаа тавиад явж байгаа. Ерөнхийдөө зайны хяналт, газар дээрх шалгалтуудыг тогтмол хэрэгжүүлж явж байгаа. 
 
Тэгээд зохистой харьцааны журам дээр одоо гол заасан заалт таны асуулттай холбоотойгоор банкны эзэд өөрсдөө зээл авахыг зохицуулж өгсөн байдаг. Энэ болохоор одоо банкны бус харилцагч авахад хамгийн дээд тал нь өөрийн хөрөнгийн 20 хувиас хэтрүүлж болохгүй гэж заасан байдаг. Банкны дотоод ажилтан, холбогдох этгээд, одоо юу байдаг юм эзэд нь өөрсдөө өөрийн хөрөнгийн 5 хувиас хэтрүүлэхгүй гэсэн ийм заалттай байдаг. Хэрвээ үүнийг ингэж хэтрүүлж давуулах юм бол Төв банкнаас арга хэмжээ авч явдаг. Энэ дээр бид бүхэн тодорхой хэмжээнд хяналттай байж байгаа. 
 
Банкуудад ирж байгаа төслүүдийг ингээд хувийн арилжааг өөрсдөө цаашаа хэрэгжүүлдэг үү гэдэг дээр одоо надад нэг тодорхой мэдээлэл байхгүй байна. Гэхдээ ямар ч байсан бидний хувьд энэ хүрээндээ зохицуулалтуудаа байнгын хяналттай явж байгаа. 
 
Тэгээд банкны тухай хууль дээр нэмэлт, өөрчлөлтөөр бас энэ банкуудыг төрөлжүүлэх асуудлууд бас нэлээн яригдаж байгаа. Ялангуяа өнөөдрийн байдлаар иргэдийн банк, байгууллагын банк гэсэн. Бас мөн хөрөнгө оруулалтын банк гэсэн иймэрхүү байдлаар ингээд банкууд маань секторуудаа хувааж аваад ажиллаж байгаа. Гэхдээ ер нь багцын дийлэнх нь иргэдийн зээл буюу иргэдийн банк дээр нэлээн түлхүү төвлөрч явдаг. Харилцагчтай явж байгаа. 
 
Хөрөнгө оруулалтын банкны тухай хууль буюу гадаадын банктай холбоотой энэ асуудлаар бас энэ стратеги төлөвлөгөөн дотроо бид бүхэн бас энэ хуулийг оруулъя гэсэн тийм төлөвлөгөөтэй байгаа. Бичиг баримтын боловсролд Төв банк дээр бас тодорхой хэмжээнд хийгдээд бид саналаа өгөөд явж байгаа. 
 
Ж.Ганбаатар: Баярлалаа. Ж.Бат-Эрдэнэ гишүүн асуултаа асууя. 
 
Ж.Бат-Эрдэнэ: Баярлалаа. Бидний бас нэлээн барьж байгаа том бодлогын нэг бол зээлийн хүүг бууруулах асуудал. Зээлийн хүүг бууруулах гэж бид олон жил ярьсан. Тэгээд одоо бол өнөөдрийн ийм стратеги орж ирж байгаа юм байна. 
 
Нэгдүгээр асуулт. Энэ стратеги дээр тусгасан ажлууд маань урьд өмнө хийж болохгүй байсан ажлууд юм уу? Эсвэл урьд нь хийж болох бололцоотой байсныг бид хийхгүй байсан юм уу? 
 
Сүүлийн 4 жил бид нэг хүүгээ буурууллаа гэж байна шүү дээ. 4 хувь. 4 пунктээр бууруулсан юм байна. Тэгвэл энэ ажлууд маань хийж болохгүй байсан байгаад одоо өнөөдөр хийгээд өшөө цаашаа үр дүн орох гээд байна уу? Энэ ямар ажлууд байгаад байгаа юм бэ? Үүнийг нэг сайн тайлбар хийж өгөөч ээ. Нэгдүгээрт. 
 
Хоёрдугаарт, зээлийн хүү гэдэг дээр бид 1.0 хувь дээр аваачина гэж байгаа. Энэ ард иргэд маань сая сонгуулиар жилийн 1.0 хувь гээд бодсон байгаа шүү. Ойлгосон шүү. Үүнийг тодруулж өгөөч. Сая энэ та засууллаа. Жилийн 1.0 хувь гэдгийг сарын 1.0 хувь болгоно. Бидний зорилт. Тийм үү. Сонгуулиар явж байхад ер нь жилийн 1.0 хувь гээд зарим иргэд ойлгох шиг болсон шүү. Тэгэхээр Үүнийг нэг тодруулж өгөөч ээ. Бид нарын зорилго юу юм бэ? Аль руу зорьж байгаа юм. 
 
Банкны өөрийн хөрөнгө гэж байгаа. Банкны өөрийн хөрөнгө ер нь байх ёстой юу. Олон улсын жишгээр энэ Монголбанкнаас асуудаг юм уу. Олон улсын жишгээр ер нь яаж явдаг юм бэ. Бид нар одоо банкуудаа паблик банк болгоё гээд байна шүү дээ. Олон нийтийн банк болгоё гээд. 
 
Тэгэхээр өөрийн мөнгөө эргэлдүүлээд байдаг ийм банк ер нь олон улсад бас байдаг юм уу, үгүй юу. Жишиг ер нь яаж, бодлого яаж явах ёстой юм бэ? 
 
Хоёрдугаарт, энэ банкны системд 30-аад их наяд төгрөг эргэлддэг. 30, 35 гээд хоёр янзын тоо яваад байдаг. 30-аас 35. Үүнээс сая 15 гээд Л.Энх-Амгалан гишүүн ярих шиг боллоо, хэлэх шиг боллоо. Минийхээр бол 20-иод их наяд төгрөг гэсэн ийм мэдээлэл байгаа. Хадгаламж нь. 20-иод их наяд төгрөгийн хадгаламж байгаа гэж. 
 
Тэгэхээр энэ хадгаламжтай холбоотой хадгаламжийн хүүг бууруулах, өөрөөр хэлбэл одоо мөнгөн эх үүсвэрийнхээ хүүг бууруулж байж энэ дээр банк өөрийнхөө ашгийг нэмэгдүүлээд ингээд иргэдэд өгч байгаа шүү дээ. Бид 18-аас 20 гаруй ийм хүүтэйгээр иргэдэд өгөөд байгаа юм. 
 
Тэгэхээр энэ эх үүсвэрийг нь бид. Өөрөөр хэлбэл хадгаламжийнхаа хүүг доошоо дарж байж энэ зээлийн хүү буурна гэж би ойлгож байгаа. Энэ түрүүний Их Хурлын үед энэ талаар нэлээдгүй ярьсан гишүүд ерөөсөө тоогоогүй. Энэ одоо жишээ нь хадгаламжийн хүүг бууруулъя гэдэг дээр ярьсан. Нэлээн ярьсан. Тоогоогүй. Одоо бас нэлээдгүй гишүүд ярьж эхэлж байна. Маш их таатай байна. Энэ эх үүсвэрийг нь өөрөө доор байж энэ дээр нь тэр LIBOR, одоо юу байдаг юм ашиг нь нэмэгдэж байж хадгаламжийн хүү өөрөө, зээлийн хүү өөрөө доор байх ёстой гэж ойлгож байгаа. 
 
Тийм болохоор энэ хадгаламжийн хүүг доошоо болгох, доор барих ийм боломж бололцоог бид хайх зайлшгүй шаардлага гарч ирж байгаа юм. Нөгөө талаар мөнгө хүүлэлттэй холбоотой асуудал. Хэрвээ банк нь бага хүүтэй болчихвол энэ мөнгө өөрөө олон улсын жишгээр бол би нэлээн хэдэн эдийн засагчтай ярьж байсан. Олон улсын жишгээр энэ хадгаламжийн хүү өөрөө бага байх тохиолдолд энэ мөнгө банкиндаа хадгалагдаж хүүлэгдэх биш зах зээл рүү гарч байдаг. 
 
Яг үүнтэй уялдуулаад бид хөрөнгийн зах зээлээ хөгжүүлэх хэрэгтэй болно. Хөрөнгийн зах зээл чинь хөгжиж байж өөрөө энэ ард иргэдийн амьжиргааг дээшлүүлэх, нөгөө нэг дундаж давхаргыг бий болгох, энэ зах зээлээ хуваах энэ боломж бололцоо чинь өөрөө нээгдэх ёстой юм. Ингэж л үзээд байгаа юм. 
 
Тэгэхээр энэ тал дээр ямар бодлоготой байгаа юм гэж хэлээч. Би одоо ер нь энэ хадгаламжийн хүүг доош нь барья. Дээд хязгаараа даръя гэсэн ийм хууль санаачилъя гэсэн ийм бодолтой байгаа шүү. Сая Эдийн засгийн байнгын хорооны маань дарга бас дэмжих шиг боллоо. Энэ хуулийг ер нь санаачлах нь зүйтэй гэж үзэж байгаа шүү. 
 
Хадгаламжийн хүүг тодорхой хэмжээнд барих. Өөрөөр хэлбэл дээд хязгаарыг нь тогтоох гэсэн ийм хууль санаачлах зайлшгүй шаардлага ирж байна гэж үзэж байгаа. 
 
Монголбанк бол түрүүн хэллээ. Хэний эрх ашгийг хамгаалаад яваад байгаа юм бэ гэж. Банкныхаа системийн эрх ашиг гэдэг чинь цаад талдаа бол эдийн засагтай холбоотой. Цаад талдаа хэрэглэгчтэй холбоотой асуудал болоод байна шүү дээ. Тийм болохоор энэ өөрсдийнхөө ярьж байгаа юмныхаа эрх ашгийнхаа тэр хандлагыг жаахан өөр өнцгөөс нь хармаар байх юм. 
 
Ж.Ганбаатар: М.Оюунчимэг гишүүн, Ж.Бат-Эрдэнэ гишүүн бид гурав нэг ажлын хэсэгт орсон санагдаж байна. Тийм ээ. 3 жилийн өмнө. 
 
Тэгээд Монголбанкныханд баахан загнуулж загнуулж. Орой телевизээр баахан доромжлуулж доромжлуулж л. Тийм. Та нар бараг л юу яахгүй. Одоо өөрсдөө болохоор. За тэрийг яриад яах вэ. 
 
Хөрөнгийн зах зээлийг хөгжүүлэх талаар 2 номерын микрофон нэмье. 
 
Д.Баярсайхан: Ж.Бат-Эрдэнэ гишүүн их зөв зүйтэй асуулт ярьж байна. 
 
Мэдээж санхүүгийн салбар бол хоёр хөлтэй, гурван хөлтэй байх ёстой. Харьцааны хувьд ярих юм бол банк болон банкнаас бусад санхүүгийн салбар. Ялангуяа хөгжиж байгаа орнуудын бүтцийг хараад байх юм бол 40, 60 юм уу, 50, 50 гэсэн нэг тийм баланстай яваад байгаа. 
 
Тэгээд Монгол орны хувьд бол одоо яалт ч үгүй өнөөгийн нөхцөл байдал бол санхүүгийн салбарын дийлэнх хэсгийг нь бас бид мэддэг. Банкны салбар дангаараа ажил, үйлчилгээ явуулаад байдаг. 
 
Тэгээд бидний хувьд одоо хөрөнгийн зах зээлээ хөгжүүлэхэд бас нэлээдгүй ажлуудыг бас хийгээд явж байгаа. Өшөө ч ажлуудыг хийх ёстой. Хамгийн эхний ойрын хугацаанд хийе гэсэн ажил бол одоо иргэн, аж ахуйн нэгжид зээл авах уу, одоо бонд гаргах уу гэдэг ийм сонголтыг бий болгоё гэж хорооны зүгээс төлөвлөөд бид зээлийн хүүг бууруулах тогтоолынхоо төсөлд бас нэг хөрөнгийн зах зээлийг ямар байдлаар хөгжүүлж болох вэ гээд 4 ийм заалт нэмээд оруулчихсан явж байгаа. 
 
Зөвхөн бонд маань бас зээлийн бүтээгдэхүүнийг бодоход одоо бас оршин тогтнох тийм нөхцөл байгаад байгаа юм. Ялангуяа одоогоор бид хадгаламжийн хүү, төгрөгийн хувьд 9 орчим хувийн хүүтэй байгаа. Зээл бол сая ярьж байна. Жигнэгдсэн дундаж хүү маань салбарын хэмжээнд 16.3 хувь байгаа. 
 
Үүний дунд хэмжээнд купоны төлбөр тогтчих юм бол бондын зах зээлд бас орон зай бий байгаа. Гэхдээ бас нэг юмыг ойлгох нь хувьцаа гэхээсээ илүү хувьцааны хөрөнгө оруулалт бол бас жаахан тодорхой хөрөнгө оруулалт хийчхээд тодорхой хугацааны дараа ногдол ашиг байдаг юм уу, хэлбэрээр өгөөжөө авдаг учраас өнөөдрийн байдлаар засаглалын хувьд бас ярих асуудлууд байгаа учраас эхлээд бондынхоо зах зээлийг хөгжүүлье гэж байгаа. 
 
Ингээд зөвхөн бондын зах зээлийг хөгжүүлэх биш хөрөнгийн зах зээл дээр бас оролцогчдоо бас бид нэмж оруулах ёстой. Ялангуяа энэ зах зээлд одоо энэ institutional investor-ууд байхгүй байгаа. Тийм учраас бид одоо ялангуяа энэ дотоод нөөц бололцоогоо дайчлах, Монгол Улсын Засгийн газраас гаргаж байгаа бодлогын баримт бичгүүдэд бүгд ер нь тусчихсан байгаа. Төрийн өмчийн оролцоотой аж ахуйн нэгжүүд. Өөрөөр хэлбэл ашигт малтмалын тухай хуулийн 5.4-т маш тодорхой заасан байгаа шүү дээ. Стратегийн ордуудын 10 хүртэл хувийг хөрөнгийн биржээр дамжуулж хувьчлах гээд. Энэ ажлуудыг бас яаралтай хийж гүйцэтгэх гээд олон ажлууд байгаа. 
 
Нөгөө талаас Үнэт цаасны зах зээлийн тухай хуулийн үзэл баримтлал өмнөх Засгийн газар боловсруулаад үзэл баримтлал нь батлагдчихсан байгаа. Үүнийг дагаад дагаж мөрдөх хуулиуд Хөрөнгө оруулалтын сангийн тухай хууль гээд бусад компанийн тухай хуулиуд бол бас тодорхой хэмжээний өөрчлөлтүүдийг нь бид бас оруулаад явж байгаа. 
 
Дээрээс нь мэдээж энэ төрийн боломжтой бол томоохон сангуудыг бас энэ хөрөнгийн зах зээлдээ оруулах ийм бодлого боловсруулаад явж байгаа. Мэдээж үүнийг Санхүүгийн зохицуулах хороо зохицуулагч байгууллага дангаараа хийчихгүй. Энэ Засгийн газар, ялангуяа Сангийн яамтай хамтраад боловсруулаад бусад Нийгмийн хамгаалал, хөдөлмөрийн яаман дээр ч гэсэн бас сангуудын тухай асуудлууд байдаг. Хамтраад хийе гэсэн ийм төлөвлөгөөтэй явж байгаа. 
 
Ж.Ганбаатар: Баярлалаа. Т.Доржханд гишүүн асуултаа асууя. 
 
Т.Доржханд: Баярлалаа. Энэ яах вэ зээлийн хүүг бүгдээрээ буулгах сонирхолтой байдаг. Гэхдээ нөгөө бодит байдал дээр хэрэгжих үү, болох уу гэдгээ л бас ярих хэрэгтэй байх л даа. 
 
Эдийн засаг нь тогтвортой биш, ханш нь савалгаатай байх юм бол ямар ч боломж байхгүй шүү дээ. Тэгээд Монголбанкнаас асуухад ханшаа та нар тогтвортой барьж чадах юм уу даа. Тийм боломж байгаа юу? Төлбөрийн баланс чинь маш хүнд байгаа шүү дээ. Цаашдаа ч гэсэн өөдрөг төсөөлөл харагдахгүй байгаад байгаа. Энэ дээр нэг хариулт авмаар байна. 
 
Тэгээд зээлийн хүүг бууруулах цаас зөндөө хийгдсэн юм билээ. 2011-2014 онд гоё гоё нэртэй хамтарсан тушаалууд, тогтоолууд Улсын Их Хурал дээр гээд. Одоо ингээд дараагийнх нь ороод ирэх шиг боллоо. Тэгээд үгүйсгэж байгаа юм биш шүү. Гол нь нөгөө ажил хийгдэж байна уу гээд. 
 
Тэгээд зөвхөн нэг жишээ байна л даа. Тухайлбал Зээлийн мэдээллийн сан байгуулна гээд. Банкуудын холбоо, банкууд нь өөр дээрээ аваад ёстой доорх нь хийчихнэ гээд 10 жил болсон шүү. Хийгдээгүй. Банкууд хийж чадахгүй байна гээд Монголбанк өөрсдөд дээрээ аваад 3 жил болж байна. Хийгдээгүй. Үүнийгээ хийчих юм бол асуудал байхгүй. Зээлийн хүү буурна гээд байсан байхгүй. Энэ зөвхөн нэг л жишээ байхгүй юу. 
 
Одоо ингээд маш ерөнхий байдлаар ингээд ийм ийм зүйл, заалтуудыг хийчих юм бол зээлийн хүү буурна гээд. Тэгээд Их Хурал дээр бид ажил хийж байна шүү гэсэн мессеж өгөх гэж байгаа бол энэ үр дүн нь бодитой юу гэдэг дээр эргэлзэж байна. 
 
Ажлын хэсэг ярьж байна. Өрсөлдөөнийг л оруулаад ирэх юм бол зах зээлийн хүү буурах бас боломж байна гээд. Тэгээд үүнийгээ тайлбарлаач. Зах зээлээ нээгээд гаднын банкуудыг оруулж ирэх өрсөлдөөнийг ярьж байна уу? Аль эсвэл дотоодын банкуудын өрсөлдөөнийг ярьж байна уу? Яг ямар хэмжээгээр буух боломжтой юм бэ гээд. 
 
Тэнд мөнгө хүүлэлт. Мөнгө хүүлэлтийг л бид хязгаарлаж чадах юм бол бас зээлийн хүү буурна гээд тэгж байна. Та нарын судалгаа чинь яаж явж байгаа юм. Мөнгө хүүлэлтээ яаж тодорхойлж байгаа юм. Тэгээд яаж хязгаарлавал ямар хувиар буурах гэж байгаа юм. 
 
Финтек[Financial technology]-ийг бид дэмжиж байгаа гээд байна. Финтекийн ямар нэгэн төсөл байна уу? Монголбанк дээр дэмжиж хийгдсэн ажиллаж байгаа. 
 
Цаашаагаа Санхүүгийн зохицуулах хорооноос асуулт байна. Яах вэ зээлийн хүү гээд тэгэхээр банкны хүү яриад байх шиг байна. Банк бусуудын хүү дээр ямар бодлого барьж байгаа юм бэ? 
 
Тэгээд цаашаагаа яалт ч байхгүй хөрөнгийн зах зээлийг хөгжүүлж байж л энэ маань явна. Энд ингээд хадгаламж дээр ингээд хязгаарлалт хийлээ гэхэд нөгөө талд нь нөгөө хаалгыг нь онгойлгож өгөх ёстой л доо. Тэр нь өөрөө хөрөнгийн зах зээл. Үүнтэй холбоотойгоор Сангийн сайдаас асуулт байна. Маш сайн мэдээ гээд тэгэх юм бол одоо ингээд хэдэн жил хийгдээгүй дотоодынхоо бондын зах зээлийг нээж байгаа. Тэгэхдээ нээх нээхдээ хөрөнгийн биржээр уламжлалт байдлаар биш blockchain дээр үндэслээд хийнэ гээд зарлачихсан байгаа. Энэ нээгдээд явах юм бол энэ Засгийн газрын бондын зах зээл дээр үндэслээд, энэ өөрөө benchmark болоод цаашаа компанийн бонд ингээд өсөөд явчихна л даа. Тэгэх юм бол энэ хүү буурах үндэслэл болно. 
 
Тэгэхээр Сангийн сайд аа, та ямар хэмжээний бондыг ямар хүүтэйгээр гаргана гэж төсөөлж байгаа юм бэ? Ийм асуулт байна. Баярлалаа. 
 
Ж.Ганбаатар: Монголбанкнаас эхэлье. Тийш ээ суухгүй бол наадах чинь ажиллахгүй. 4 номерын микрофон өгье. Товчхон товчхон хариулаарай. 
 
А.Энхжин: Монголбанкны Нөөцийн удирдлага, санхүүгийн зах зээлийн газрын захирал А.Энхжин. Т.Доржханд гишүүний валютын ханштай холбоотой асуусан асуултад хариулъя.
 
Энэ оны хувьд коронавирустай холбоотойгоор эдийн засгийн нөхцөл байдал хүнд байгаа. Гэхдээ Монголбанкны хувьд ханш цаашаа тогтвортой байна гэж харж байгаа. Үүнийг ямар үндэс дээр хэлж байна вэ гэвэл он гарснаас хойш валютын ханш, төгрөгийн ханш ам.долларын эсрэг 4.2 хувиар суларсан байгаа. 
 
Тэгэхээр манай улстай ижил төстэй эдийн засгийн бүтэцтэй орнуудтай харьцуулах юм бол манай улсын үндэсний валютын ханш ам.долларын эсрэг бас харьцангуй тогтвортой байгаа. 
 
Энэ оны хувьд одоо Монгол Улсын хувьд бас хийгдэх томоохон өр төлбөрүүд байхгүй байна. Монголбанкны хувьд энэ оны 7 сарын 31-нд Хятадын Ардын банктай байгуулсан своп хэлцлээ сунгасан байгаа. 5 сард Худалдаа хөгжлийн банкны 500 сая ам.долларын бондын эргэн төлөлт хийгдсэн. 
 
Өнөөдрийн байдлаар гадаад валютын нөөц 3.6 тэрбум ам.доллар буюу импортын 9 сарын хэрэгцээг хангах түвшинд байгаа. 
 
Тэгэхээр 2021 оны 4 сард хийгдэх Мазаалай бондын төлбөрийг эс тооцвол ерөнхийдөө энэ оны туршид хийгдэх төлбөр байхгүй байна. Тэгэхээр валютын нөөцөд ирэх дарамт бас харьцангуй бага байна байх. 
 
Сүүлийн өдрүүдэд бас энэ манай улсын экспортын гол бүтээгдэхүүн болох нүүрсний экспорт бас нэлээн эрчимжих хандлага харагдаж байна. Тэгэхээр цаашдаа нүүрсний экспорт сэргээд ирвэл ер нь ханш тогтвортой байна гэсэн тийм хүлээлттэй байгаа. 
 
Ж.Ганбаатар: Эхлээд тэндээс явчихъя. Дараа нь ийшээ ирье. Тэр 2 номерын микрофон. Асуултад хариулъя. Гишүүний асуултад хариулъя. 
 
Д.Баярсайхан: Т.Доржханд гишүүний асуултад хариулъя. 
 
Мөнгө хүүлэлт гээд нэг ойлголт байгаа. Зээлийн хүүгийн дээд хязгаар тогтоох гээд хоёр өөр ойлголт байгаад байгаа. 
 
Тэгээд өнгөрсөн онд Улсын Их Хуралд өргөн барьчихсан байгаа. Санхүүгийн хэрэглэгчийн эрх ашгийг хамгаалах хууль гээд. Д.Дамба-Очир, С.Батболд гишүүн нарын өргөн барьсан хууль байгаа. Тэр дээр ажлын хэсэг гараад Санхүүгийн зохицуулах хороо, Монголбанктай хамтраад шинэ бүлэг нэмсэн. Тэр бүлэг дотор одоо яг мөнгө хүүлэлт гэдгийг яаж тодорхойлох юм бэ. Ямар арга хэмжээ авах юм бэ. Шүүхийн бус замаар яаж өртөг зардлыг бууруулах, хурдан түргэн шийдвэрлэх вэ гээд тусгай бүлэг нэмчихсэн байж байгаа. 
 
Бидний хувьд тэнд одоо зөвхөн хэв шинжээр нь тодорхойлсон байгаа. Хэт богино хугацаатай, хэт өндөр хүүтэй гээд байдлаар тодорхойлоод, томьёолоод явж байгаа. Гэхдээ ер нь одоо энэ зээлийн хүүг бууруулах стратеги маань батлагдах юм бол магадгүй тодорхой тоогоороо бас тэр дээрээ оруулаад үнэхээр мөнгө хүүлэлт гэдгийг яг абсолют утгаар нь тодорхойлоод явах боломж байгаа. 
 
Финтекийн хувьд харьцангуй банк бус санхүүгийн байгууллагуудын хувьд бизнесийн салбарынхны маань санал санаачилга их ажиллаж байгаа. Өнөөдрийн байдлаар гэх юм бол жишээлбэл энэ оны хагас жилийн байдлаар 11 банк бус санхүүгийн байгууллага аппликэйшн ашиглаад зээл олгодог. Энэ дээрээс бас тодорхой хэсэг нь тусдаа түрийвчтэй, бусад санхүүгийн үйлчилгээ, ажил ингээд явуулж байгаа. Тэгээд бас тодорхой харахад их өөрчлөлтүүд гарч байгаа. Жишээлбэл, одоо банк бус санхүүгийн байгууллагуудын жигнэсэн дундаж зээлийн хэмжээ 2 сая 900 мянга орчим байхад финтекээр явж байгаа зээлүүдийн маань хэмжээ маш бага. 279 мянган төгрөг байгаа. 
 
Нөгөө талаасаа бас энэ зээлдэгчдийн тоог нь хараад үзэх юм бол финтекийн зээлийн хэмжээ бол маш их, оролцогчдын хэмжээ, зээлдэгчдийн хэмжээ бол их өсөж байгаа. Нийт манай банк бус санхүүгийн байгууллагуудын зээлдэгчдийн тоо бол 445 мянга байгаагаас 63.2 хувь буюу 281 мянган зээлдэгч энэ финтекээр зээлээ авсан. Гэхдээ энэ зээлийн бүтээгдэхүүн маань бас өвөрмөц гэдгийг хэлэх ёстой байх. Хэмжээ бага. Гэхдээ хурдаа авч байгаа ч гэсэн огт барьцаагүй ийм зээл авдаг. Бидний зүгээс Зээлийн мэдээллийн санд энэ мэдээллийг 100 хувь оруулахын төлөө шахаж ажиллаж байгаа ийм ийм онцлогтой зүйлүүд байгаа. 
 
Өнөөдрийн байдлаар банк бус санхүүгийн байгууллагын зээлийн дундаж хүү 2.9 хувьтай байна. Зүгээр динамикийг нь хараад байхад одоо сүүлийн 5 жилийн динамикийг харахад ерөөсөө л банкны хүүтэй яг шууд хамааралтай өсвөл өсдөг, буурвал буудаг ийм онцлогтой. 
 
Дээрээс нь энэ банк бус санхүүгийн байгууллагууд маань бас нэг онцлог нь одоо аливаа зээлийг хурдан шуурхай шийдвэрлэдгээрээ л онцлогтой. Нөгөө талаас харах юм бол бидний хувьд санхүүгийн үйлчилгээний хүртээмжид бас тодорхой нөлөөлдөг гэж бодож байгаа. 
 
Ж.Ганбаатар: Баярлалаа. Г.Амартүвшин гишүүн 1 минутад амжих байх. Тийм ээ. Г.Амартүвшин гишүүний микрофоныг өгье. 
 
Г.Амартүвшин: Өрсөлдөөний асуудлыг Т.Доржханд гишүүн хөндлөө. Би бол өрсөлдөөнийг илүү дотоод, банкуудын хооронд.
 
Хоёрдугаарт, хадгаламжтай өрсөлдөх эх үүсвэрийг яриад байгаа юм. Гаднын банк ингэж ярихаар яг үнэндээ хэлэхэд өнөөдөр одоо манай зах зээлд орж ирэх гээд очерлоод зогсож байгаа банкууд байгаа юм уу? Яг бодит. Тийм ээ. 
 
Банкуудын хоорондох өрсөлдөөн бол би их чухал гэж бодож байгаа. Одоо манай банкны системийн бүтэц. Монголбанкныхан энэ дээр бас гишүүдэд маш тодорхой мэдээлэл өгмөөр байна. Дандаа ерөнхий тоогоор яриад байдаг. Одоо жишээлбэл 4 том банкийг авч үзэх юм бол хамгийн том банк нь. Би үүнийг барагцаалж тооцоолсон шүү. Хамгийн том банк нь нийт активаараа зах зээлийн 33 хувийг эзэлж байна. Номер хоёр нь 27. Тийм ээ. Хоёр банк нийлсэн байгаа шүү дээ. Тэгээд гурав дахь 17, дөрөв дэх нь 12 хувьтай байна л гэж би тооцоолоод байна. Тэгээд зөрсөн байж магадгүй. Тэгэхдээ ер нь бол энэ мэдээллийг өгмөөр байна. 
 
Яг нарийн ярих…/минут дуусав/
 
Ж.Ганбаатар: 1 минут сунгаж өгье. Г.Амартүвшин гишүүн. 
 
Г.Амартүвшин: Яг иргэдийн банкны зах зээлийг авах юм бол нэг банк бүр 60, 70 хувьтай байгаа. Ганцхан банк. Энэ бол өрсөлдөөнийг ер нь боомилж байна уу гэвэл боомилж байна л гэж хэлэхээр. 
 
Тэгэхээр Монголбанк энэ дээр анхаарч ажиллах хэрэгтэй. Энэ банкуудын хоорондох яг бүтээгдэхүүн дээр суурилсан энэ өрсөлдөөнийг илүү ширүүн болгох юм бол энэ зах зээлийн үнэ буюу хүү буурах илүү боломжтой шүү гэж хэлэх гээд байгаа юм. 
 
Ж.Ганбаатар: Баярлалаа. Сангийн сайд нэг асуулт асуусан. Хариулахгүй гэсэн үү? Юу гэсэн бэ? За Сангийн сайдын микрофоныг өгье. Сангийн сайд. 
 
Ч.Хүрэлбаатар: Тийм. Blockchain platform ашиглаж Засгийн газрын үнэт цаас хэзээ зарах вэ, хэмжээ хэд вэ гэсэн. 
 
Төсвийн тодотгол батлагдахаар бид зарна. Хэмжээг нь бид юу гэж харж байгаа вэ гэхээр хамгийн анх удаагаа хийж байгаа. Тэгээд нэг 5-аас 10 тэрбум төгрөгийг гаргадаг юм уу гэж бодож байгаа. Гэхдээ манайхыг үнэт цаас та нар хэзээ гаргаж зарах вэ гээд янз бүрийн хүсэлтүүд нийлээд ирээд байна лээ. Гэхдээ 5-аас 10 болов уу л гэж бодож байна. Яг эцэслэж шийдээгүй байна. 
 
Хүү зах зээлээрээ тогтоно. Тэр надаас хамаарахгүй байгаа. 
 
Ж.Ганбаатар: Б.Жавхлан гишүүн. 
 
Б.Жавхлан: Түрүүн тэр Т.Доржханд гишүүний асуултад би зүгээр нэмж санаа хэлэх гэсэн юм. 
 
Энэ өрсөлдөөн гэдгийг зөвхөн яг банкны. Зээлийн хүүний асуудал дээр ялангуяа. Зөвхөн яг банкны системийн өрсөлдөөн гэж ойлгож болохгүй шүү. 
 
Би Д.Баярсайхан даргад хандаж хэлье. Эцсийн дүндээ энэ хөрөнгийн зах зээлд санхүүгийн, банкны зах зээл хоёр чинь өрсөлдөгч байх ёстой хоёр институци юм байгаа юм. Салбар байгаа юм.
 
Ямар утгаар хэлж байна вэ гэхээр энэ хоёр чинь хоёулаа санхүүгийн зуучлагч ийм институцүүдийн салбар. Тэгээд хэрэглэгчид одоо санхүүгийн бүтээгдэхүүн хүргэж байгаа институц болгон хоорондоо өрсөлдөгч байх ёстой. Энэ өрсөлдөөнийг бид дэмжинэ. 
 
Банктай өрсөлдөөд хэрэглэгчид одоо зээл санал болгож байгаа, хөрөнгө оруулалт санал болгож байгаа институц болгон л өрсөлдөгч байх ёстой. Хөрөнгийн биржээр дамжина уу, хаагуур дамжина, ямар боломжууд байна. Тэрийг та одоо өрсөлдөөний хэмжээнд банкны системтэй өрсөлдөөний хэмжээнд үүнийг хөгжүүлэх ёстой. 
 
Тэгээд ингэж томоор нь бид харж ингэж зорилго тавьж үүнийг нээлттэй болгож дэмжих ёстой байгаа байхгүй юу. Өрсөлдөөнийг тэгж харж байгаа шүү. 
 
Ж.Ганбаатар: Б.Жавхлан гишүүн. Тэгнэ. Яагаад Ч.Хүрэлбаатар сайдын юу арилчхав. Б.Жавхлан гишүүн ажлын хэсгийн гишүүний хувьд хариулт өглөө. Ч.Хүрэлбаатар сайд асуултаа асууя. 
 
Ч.Хүрэлбаатар: Би Монголбанкнаас асуух гэсэн юм. Энэ зээлийн хүүг буулгах стратеги дотроо ингээд биччихсэн байсан юм. 
 
Арилжааны банкууд бүх муу зээлээ ялгаад тэгээд Засгийн газарт өгчихнө. Засгийн газар тэрийг нь барагдуулах тийм компани байгуулах ухааны юм ярьчихсан байсан. 
 
Тэгээд л арилжааны банкууд нь хариуцлагагүй зээл болгоод л дараа нь үүссэн муу өрийг нь зохицуулаад явж байдаг нэг компани байгуулаад. Тэр нь Засгийн газар дээрээ байна гэсэн агуулгатай юм ярьж байсан. Тэрийгээ арилгасан уу? 
 
Би бол яг эсрэгээрээ байр суурьтай байгаа. Арилжааны банкууд хүндрээд эхэлдэг. Өөрсдөө хариуцлагагүй зээл олгодог. Өөрсдөө бизнес хийдэг. Арилжааны банкууд. Тэгээд банк хадгаламж эзэмшигчдийн мөнгөөр баахан юм хийж хийж хаячхаад тэгээд банкаа дампууруулдаг. 
 
Дан эрсдэлд орж байх үед нь Монголбанк арга хэмжээ авахгүй явж явж байгаад баахан хохирол үүсгэдэг. Тухайлбал, Капитал банк дээр одоо 240 тэрбум төгрөгийн авлага 2 том сангийн мөнгө байж байгаа. Эрүүл мэндийн даатгал, Тэтгэврийн даатгалын сангийн мөнгө байдаг. 
 
Хариуцлагагүй өөрсдөө ажиллачхаад энд компани байгуулаад бусад руу чихчихдэг. Энэ үгээ энэ заалтаас хассан уу? Бид бол тэр 2 даатгалын мөнгийг хариуцлагагүй, хяналтаа тавиагүй. Монголбанкнаас авна гэж бодож байгаа шүү дээ. 240 тэрбум төгрөг. Яг энэ дээр энэ стратеги дотор та нар яг юу гэж суулгасан бэ. 
 
Зээлээ хариуцлагагүй өгөөд байвал энэ зээлийн чинь хүү буухгүй шүү дээ. Удаа дараа ярьж байгаа. Тэрийг ингээд л чихний хажуугаар явуулаад байгаа. Тэгээд энэ дээрээ сая та нар биччихсэн л байна лээ. Би үүнийг бүр тодорхой асуумаар байна. 
 
Ж.Ганбаатар: Тэр 2.1.3. Банкны зээлийн хоёрдогч захыг активын удирдлагын үйл ажиллагааны үндсэн дээр хөгжүүлэх зорилгоор активын удирдлагын мэргэшсэн институтийн эрх зүйн орчныг бүрдүүлнэ гэсэн. 
 
Энэ заалтаас Сангийн сайд асуултаа асуулаа. Би бас одоо хуралд бэлтгэх ажлын хүрээнд Та бүхнээсээ бас үүнийг асуусан. Өрөөндөө. Тодорхой хариулаарай гэж хүсье. 
 
Энэ одоо микрофонд үлдэх ёстой. Би бүр протоколд үлдүүлмээр байгаа юм. Дараа нь Эдийн засгийн байнгын хороо үүнийг анзаараагүй өнгөрсөн юм биш биз гэсэн байдлаар биш. Одоо хасах ёстой гэсэн саналыг бид ажлын хэсэгтээ оруулж байгаа. Би Их Хурлын гишүүнийхээ хувьд. Сангийн сайд бас хэллээ. 2.1.3. 
 
Эхлээд Ч.Хүрэлбаатар сайдын хариулт. Хэн хариулах вэ? Г.Дөлгөөн Ерөнхийлөгч. 
 
Г.Дөлгөөн: Ч.Хүрэлбаатар сайдын асуултад хариулъя. Стратеги төлөвлөгөөн дотор Активын удирдлагын компанийн хуулийг оруулж өгсөн байгаа.
 
Энэ хууль маань ерөнхийдөө гол агуулга нь төр дийлэнх хувийг нь эзэмшиж, аж ахуйн нэгжүүд бас тодорхой хэмжээнд оролцоно гэсэн анхны төсөлтэйгөө явж байгаа. Гэхдээ энэ дээр бас Төв банк бол одоо өнөөдрийн нөхцөл байдал болон зарим нэг хүчин зүйлсээс шалтгаалаад үүнийг бас Төв банк дэмжихгүй саналтай байгаа. Гэхдээ нөгөө талдаа хувийн хэвшил өөрсдөө энэ компаниа байгуулаад зохицуулалтын хуулийг нь ингээд батлаад өгөх юм бол энэ нь цаашаа энэ схем явах боломжтой юм болов уу гэсэн үндсэн дээрээс энэ заалт орсон байгаа. Түүнээс яг Төв банк дангаараа энэ дээр ингэж оролцож явахгүй гэдгийг бас хэлмээр байна. 
 
Капитал банктай холбоотой эрх хүлээн авагчийн баг очоод ажиллаж байгаа. Жил гаруйн хугацаанд. Тэгээд нийт чанаргүй активаас ойролцоогоор 30 орчим хувийг барагдуулаад явж байгаа. Тэгээд Төв банкны тухай хууль, Банкны тухай хуулийн эрх үүргийн хүрээндээ иргэд жагсаалтын дагуу банкуудаараа одоо хохирогч хохирлоо барагдуулах тэр жагсаалтаар мөнгүүдийг олох тийм төлөвлөгөөтэй явж байгаа. Товчхондоо ийм мэдээлэлтэй байна. 
 
Ж.Ганбаатар: Ч.Хүрэлбаатар сайд тодруулъя. 
 
Ч.Хүрэлбаатар: Баахан чанаргүй зээл олгочихдог. Тэрийгээ ингээд төр. Төр болъё. Хувийн хэвшлийнхэн ч бай. Гэхдээ цаана нь ингээд хариуцлагагүй юмыг зүгээр нэг хүнд өгөөд. Дараа нь тэр ямар нэгэн компани гараад. Тэр нь дампуураад л, дампууруулаад тэгээд алга болгох ийм л юм орж ирж байна шүү дээ. 
 
Яг өнөөгийн энэ санхүүгийн зах зээл дээр ийм moral hazard үүсгэсэн ийм жишээ ер нь хэрэг байгаа юм уу. Би бол Монголбанк бол маш хатуу, хяналтаа сайн тавьж явбал. Хэрвээ арилжааны банк шаардлага хангахаа болиод эхэлбэл шууд дампууруулах хэрэгтэй шүү дээ. Тэгвэл тэгж их олон хүн хохирохгүй шүү дээ. Төр хохирохгүй шүү дээ. 
 
Одоо юу болж байна вэ гээч. Арилжааны банкууд хүндрээд эхлэнгүүтээ төрийнхнийг нөгөө эзэнгүй мөнгө гэж үзээд гүйж байгаад баахан мөнгийг нь өөр дээрээ авчихдаг. Тэгээд өөрсдөө бүх юугаа тэндээсээ мөнгөө аваад. Өөрсдөө бол банк дээрээ хувьцаа эзэмшиж байгаа нөлөөлдөг тэр хүмүүс нь ямар ч хохиролгүйгээр…/минут дуусав/
 
Ж.Ганбаатар: Санал нэг байна. Ажлын хэсгийг төлөөлж Б.Жавхлан гишүүн хариулт өгье. Б.Жавхлан гишүүн. 
 
Б.Жавхлан: Баярлалаа. Энэ нэг ийм зовлонтой хууль байгаа юм. Ноднин өргөн барьсан юм. 
 
Тэгээд энэ хуулийг ер нь хэлэлцэхгүй буцаасан юм. Буцаахад нь бас гар бие оролцсон хүмүүсийн, гишүүдийн нэг нь би байгаа юм. 
 
Тэгэхээр энэ хуульд анх яг энэ сая Ч.Хүрэлбаатар сайдын хэлж байсан шиг тэгж санаа зовохоор ийм яг үзэл баримтлалтай концепцтой энэ хууль анх ороод ирсэн юм. Яагаад тийм юм ороод ирснийг нь би бас гайхаад байгаа юм. 
 
Ер нь энэ активын удирдлагын энэ зохицуулалтын ийм институцтэй больё гэж ер нь сүүлийн бараг 10-аад жилийн судалгааны ажил Төв банк дээр хийгдэж байгаа. Банкуудтай хамтраад. Тийм. Тэгээд ингээд ярьж ярьж байгаад яг хууль дээр бичигдээд орж ирэхдээ нэг иймэрхүү ойлголт, буруу ойлголт, буруу сигнал өгөхөөр юм ороод ирсэн байхгүй юу. Тэгээд тэр хуулийг буцаасан. Буцаасан юм. 
 
Энэ удаа ажлын хэсгийн тэр хийгдэх ажлын жагсаалтад ороод ирсэн байгаа. Үүнийг харин энэ удаа битгий хасаж өгөөч гэж би хүсмээр байгаа юм. Энэ удаа орж ирж байгаа хууль нь бол арай өөрөөр орж ирэх болов уу гэж ингэж би найдаж байна. 
 
Хэрвээ яг анхныхаа концепцоор орж ирэх юм бол энэ бүр хэлэлцэгдэх ч үгүй. Буцаах ёстой. Харин яг үүнийг зөв, яг олон улсын стандартаар, яг үнэхээр тэр банкууд дээр, санхүүгийн байгууллагууд дээр гацчихаад байгаа тэр үхмэл актив хөрөнгийг хөдөлгөөнд оруулж хоёрдогч зах зээл дээр холбож өгдөг ийм Засгийн газрын тийм нэг хэрэгжүүлэгч, зохицуулагч агентлаг шиг тийм институци байх ёстой байхгүй юу манайд. Хадгаламжийн даатгалын корпораци гээд байж байна. Одоо МИК гээд байж байна. Бас л ер нь бол буруу л ажиллаад байгаа. 
 
Гэхдээ ер нь бол гэх мэт энэ институцүүд чинь ийм зохицуулагч институц заавал байх ёстой байгаа юм. Тэгэхгүй бол банк дампуурдаг. Явж явж дундуур нь улс төр орж ирж ингэж улс төрчдийг айлгаж байгаад эцсийн дүндээ үүнийх нь алдагдлыг төсөв дээр оччихоод байдаг юм шүү дээ. Одоо хүртэл Сангийн яаман дээр, Монголбанк дээр ч тэр урьд нь ингээд дампуурсан банкуудын авлага Монголбанк энэ Төв банк болон одоо Сангийн яамны баланс дээр ч гэсэн байж байгаа. Бүр дээр үеийн бараг 1998, 1999 онд татан буугдаж байсан банкуудын авах авлага гээд байж байдаг байхгүй. Тэр лүү аваачихгүйгээр татвар төлөгч нарын хөрөнгөнд хүрэхгүйгээр наана зохицуулалтыг нь хийж байдаг тийм санхүүгийн зуучлагч ийм байгууллагыг байгуулах ёстой байгаа юм. Уг нь концепц нь. 
 
Яг ийм сонгодог чиглэл рүү нь хөгжүүлж чадах тийм хууль байгаасай л гэж хүсэж байгаа. Тэгж чадах юм бол энэ хууль уг нь гарах ёстой гэж ингэж бодож байгаа. 
 
Харин өнгөрсөн жил орж ирсэн шиг тийм концепцтой байх юм бол энэ парламентын үүдээр ч оруулаад хэрэггүй тийм хууль байгаа юм. Тийм л саналтай байна. 
 
Ж.Ганбаатар: Одоо ингээд зүгээр банкуудын тэр чанаргүй зээлийн дунд нэг ийм хувийнх ч юм уу. Мэдэхгүй. Хувийнх л гэж яриад байгаа юм. Нэг ийм цэг байгуулах гэж байгаа юм. Нэг туг хатгах гэж байгаа л байна л даа. 
 
Тэр туг тэгээд дараа нь юу ч болох билээ. Тэгээд банкныхан чинь өөрөө нэг ийм цэгтэй юмыг чинь чанартай чанаргүй зээлийнхээ төлөө санаа зовох уу. Тэр цэгтээ аваачаад хаяна биз дээ. Өөрөөсөө хамаарахгүйгээр одоо энэ чинь. Надад бол тэгж бодогдож байна. Би зүгээр 3 минутдаа багтаагаад ярина шүү. Надад эрх байгаа. Их Хурлын гишүүний эрх. 
 
Тийм учраас би бол протоколд бүр ингээд хатуу үлдээмээр байгаа юм. Дараа нь Эдийн засгийн байнгын хороо руу чихэв дээ үүнийгээ. Та нар анзаарсан уу. Анзаараагүй бол та нар батлаа биз дээ. Дэмжээ биз дээ гэсэн байдлаар. Тийм. Тэгээд л банкны чанаргүй зээлүүдийг ингээд нэг ийм цэг гаргаж өгөөд л сүүлд нь үүнийг нь төр хариуцдаг болох. Одоо нэг цэгтэй юм бол тэр хүн санаа зовохгүй биз дээ. Үүнийг би гаргаад л хаячихна шүү дээ гээд л. Өөр нэг хүн хариуцсан. Тэр нь хувь нь ч юм уу. Хэн нь ч юм. 
 
Тийм болохоор би үүнийг хасах ёстой гэж үзэж байгаа. Эхний хэлэлцүүлэг дээр санал гаргаад хасуулах санал оруулах ёстой гэж үзэж байна. Б.Жавхлан гишүүн уучлаарай. Ажлын хэсэг сайн ажилласан байх. Ер нь үүнийг өнөөдөр ярьж байна гэдэг маань өөрөө зээлийн хүүг бууруулна гэдэг дохиог нийгэмд өгч байгаа. Өнгөрсөн 4 жил ч гэсэн одоо гишүүд их ярьсан. Энэ ч гэсэн тодорхой хэмжээнд хүү 4 хувиар буухад нөлөөлсөн. Банкууд өөрсдөө их хариуцлагатай болсон. Сангийн яам ч гэсэн одоо энэ тал дээр сайн ажилласан учраас одоо тэр төсвийн их олон тийм замбараагүй байдлууд арилсан. 
 
Тэр ч гэсэн 4 хувь бууруулахад нөлөөлсөн. Тийм ч учраас тодорхой хэмжээнд зээлийн хүү буугаад явж байгаа гэж үзэж байгаа. Би одоо давхцуулж асуулт асуугаад яах вэ. Баярлалаа. 
 
Сая бол хариулаад дуусчихлаа. Б.Баттөмөр гишүүн ээ. Үг хэлэхээр нь хэлэх үү? Үг хэлэх гишүүд байна уу? Танилцуулгатай холбоотой үг хэлэх гишүүд нэрсээ өгөхийг хүсье. Б.Жавхлан гишүүнээр тасаллаа. Л.Энх-Амгалан гишүүн үг хэлье. 
 
Л.Энх-Амгалан: Ингээд нэг дуусдаггүй яриа гэдэг шиг л юм ярья л даа. Зээлийн хүү буурна гээд. Одоо энэ дуусдаггүй яриаг л нэг дуусгамаар байгаа юм. 
 
Тэгээд одоо бид нарт шийдэл хэрэгтэй байгаа юм. Нэгдүгээрт, шийдэл хэрэгтэй байна. Хоёрдугаарт, улс төрийн эр зориг хэрэгтэй байна. Гуравдугаарт, бодитой алхмууд хэрэгтэй байна. 
 
Монгол Улсад зээлийн жигнэсэн дундаж хүү 16.0 хувь болчихлоо гээд үүнийгээ хэлээд. Тэгэхдээ би 16.0 хувь болчихсон гэж ерөөсөө бодохгүй байгаа шүү. Одоо сарын 1.2 хувийн хүүтэй зээл байвал би авмаар байна. Сарын 1.2 хувийн хүүтэй зээл бол авмаар байна. Энэ зээл би Монголд байхгүй байгаа шүү. 
 
Үүнийгээ тайлбарлаж байгаа юм. Хэрэглээний зээл нь 18.0 хувь гээд. Яах вэ, энэ цалингийн зээл. Одоо Монгол чинь зээлгүй хүн байхгүй шүү дээ. Цалингийн зээл, тэтгэврийн зээл, малчны зээл гээд ингээд хэрэглээний зээл. 
 
Бизнесийн зээл нь бол 14.0-өөс 25.0 хувь гээд. 14.0 хувийн хүүтэй бизнесийн зээл байгаа юм уу? Монголд байна уу? Аль банк ийм зээл өгч байна. Ингээд энэ 16.3 хувиа тайлбарлаж байна. 9.8 хувь нь энэ эх үүсвэрийн зардал юм байна. 16.0 хувийн зээлийн хүүгийн 9.8 хувь нь зээлийн эх үүсвэрийн зардал. 17.0 хувь буюу 2.8 нэгж хувь нь үйл ажиллагааны зардал. Тэгээд 11.0 хувь буюу 1.8 хувь болохоор зээлийн эрсдэлийн зардал гээд энэ гурван том зардал байгаа байхгүй юу. Энэ гурван том зардал нийлээд бараг 14.4 хувь болж байгаа. Нөгөө бидний зээлийн хүү 14.4 хувь нь зөвхөн энэ гуравхан зардал. 
 
Одоо тэгвэл цөмөөрөө энэ гурван зардал дээрээ л ажиллах ёстой шүү дээ. Тийм ээ. Тийм учраас одоо энэ зээлийн эх үүсвэрийг бүрдүүлж байгаа. Одоо энэ чинь 18 их наядын зээл байхад бараг 17.2 их наядын хадгаламжаар бид энэ зээлээ олгож байна гэж байгаа байхгүй юу. Тэгэхээр одоо бид энэ дотоод дээр байж байгаа энэ өндөр хүүтэй байршиж байгаа энэ хадгаламжтайгаа л бид өндөр хадгаламжид өндөр татвар. Тийм үү. Сангийн сайд аа. Өндөр хадгаламжид өндөр татвар. Энэ зохицуулалтыг л бид хийх ёстой юм. Эрх зүйн үндэс дээр ингэж хийх ёстой юм. Тийм ээ. Нэгдүгээрт. 
 
Хоёрдугаарт нь, би 87 улс орон. Би Дэлхийн банкны бодлогын зөвлөмжийг яриад байна шүү. 87 улс орон. Тэгэхдээ дандаа энэ зах зээлд шилжсэн, зах зээлийн том эдийн засагтай улс орнууд юм билээ. Зээлийн хүүгийн дээд тааз тавьчхаад байгаа байхгүй юу. Interest rate cap гэж. 
 
Тэгэхээр ингээд зээлийн хүүгийн дээд хүү, хязгаарыг яагаад тавьж болдоггүй юм бэ гэхээр тайлбар хэлдэггүй байхгүй юу. Тайлбар хэлдэггүй. Эрсдэл нь юу юм тэгвэл. Тийм ээ. Гэдэг ийм бодитой алхмуудыг л ерөөсөө цөмөөрөө ярья. Одоо ингээд бас дахиад нэг зардал бол энэ санхүүжилтийн долларжилт гэж яриад байгаа байхгүй юу. Долларжилт. Одоо ингээд хэрэв энэ том хадгаламж эзэмшигчид бол дандаа ингээд нэг валютын ханш өсөхөөр бол ингээд валют руугаа шилжүүлчихдэг. Үүнийг зохицуулдаг зохицуулалтууд зөндөө байдаг юм байна шүү дээ. Дэлхий дээр. Энэ шинэ юм биш юм байна. Нобелийн шагнал авсан хүний л зохицуулалт юм билээ шүү дээ. Валютын арилжааны спекуляц хийж байгаа бүх арилжааны гүйлгээнүүд дээр нь яг гүйлгээ бүр дээр нь ингээд татвар тавьчихдаг юм байна шүү дээ. 
 
Одоо манай Сангийн сайд бол төсвийн орлого дутуу байгаа. Шинэ татварууд хэрэгтэй биз дээ. Сангийн сайдад. Ийм боломжууд бид нарт өнөөдөр байна. Бусад улс орнууд үүнийг чинь хэрэгжүүлчихсэн байна. Би та нарыг ойлгож байна. Банкныхаа салбаруудыг хамгаалах, тогтвортой байлгах үүрэгтэй. Гэхдээ бид нар өнөөдөр ийм бодлогын шийдвэрүүд, бодлогын алхмууд бид хийхгүй бол ийм стратегиуд бариад ингээд зээлийн хүүг бууруулах стратеги. Би бараг үндсэндээ өнөөдөр энэ 10 дахь стратегиа уншиж байна шүү. 10 дахь стратегиа уншиж байна. Тийм. 
 
Тэгэхээр ийм байдлаар одоо бид ингээд зээлийн хүү би буурахгүй болов уу гэж бодож байна. Зээлийн хүү буурахгүй. Тэгэхээр одоо бодитой алхмуудаа цөмөөрөө хийе. Бодитой алхмууд хийх нь угаасаа та нарын энэ дүгнэлт дээр биччихсэн юм билээ. Ганцхан Монголбанкны ажил биш шүү. Юу билээ энэ чинь эдийн засаг, хууль эрх зүйн байгууллагууд бүгдээрээ оролцоод үүнийгээ хийе гэсэн юм билээ. Хууль тогтоохууд нь чаддаг хууль тогтоох байгууллагын хувьд бид өөрсдийнхөө чадах хуулиуд дээр энэ өөрчлөлтүүдийг хийе. Харин та нар үүнийг сайн хэрэгжүүлэх ёстой. Хэрэгжүүлэх ёстой. 
 
Ер нь тэгээд би бас гайхаад байна л даа. Манай Монголбанкныхныг одоо ингээд загнаад байх биш. Хууль өргөн барьж санаачилж байгаа манай гишүүд нь санаачлагч нар л даа. Уг нь. Тийм. Гишүүдтэйгээ одоо ингээд ийм бодлогын мэтгэлцээнүүд хийж байж л эндээс бид ингээд зээлийн хүүг бууруулах юм байна. Түүнээс биш улс төрчдийн амлалтын марафоноор хүү буу гэхээр буучихгүй л байх л даа. Тэгээд ийм бодитой алхмууд хийж байж л энэ зорилгодоо хүрье гэдгийг л хууль санаачлагчиддаа хэлж байгаа юм. 
 
Ж.Ганбаатар: Баярлалаа. Т.Доржханд гишүүн үг хэлье. 
 
Т.Доржханд: Баярлалаа. Би бас Л.Энх-Амгалан гишүүнтэй 100 хувь санал нэг байна шүү. Ийм олон цаасууд гарч ирээд үр дүн гардаггүй байдлаар явж ирлээ. Тэгэхдээ бас макро эдийн засгийнхаа байдлыг бас харгалзаж үзэхгүй бол болохгүй л дээ. 
 
Тэгээд төлбөрийн баланс дээр асуудал байхгүй. Өөдрөг төсөөлөлтэй байгаа. Ханшаа тогтвортой барина гээд тэгэх юм бол энэ чинь хэрэгжиж болно. Хийхдээ олон арга байгаа шүү. Зээлийн хүүг бууруулах. Түрүүн ярьж байна. Энэ хадгаламжийн хүү дээр татвар тавина гээд. Энэ чинь нэг арга. Өсгөх хэрэгтэй. Хадгаламжийн хүүгийн хязгаар тогтоох. Бас нэг арга. Үүнийг бас судлах хэрэгтэй. 
 
Дараагийнх нь. Хөрөнгийнхөө зах зээл, бондын зах зээлийг үүсгэх ёстой гээд. Тэгээд бондын зах зээлийг үүсгэнэ гэдэг чинь одоо хэн үүсгэдэг юм бэ гэхээр Засгийн газар, Сангийн яам. Яаж үүсгэдэг юм бэ гэхээр дотоодынхоо бондыг гаргаж байж. Yield curve гэж яригддаг. Өгөөжийн муруйгаа гаргаж байж. Тэр дээр нь үндэслээд компанийн бондууд ингээд гараад тогтмол үйл ажиллагаа явуулж байж тухайн хүн мөнгө авахдаа банкнаас авах юм уу, эсвэл компанийн бонд авах юм уу. Аль нь хямдхан юм бэ гээд сонголт гарч ирж байгаа. Өмнө нь Б.Жавхлан гишүүн яг эндээс ингээд өрсөлдөөн бий болж байж хүү буурах үндэслэл нь болно. 
 
Тийм болохоор Сангийн сайдаас бас хүсмээр байгаа юм. Сангийн сайд аа. Төсвийн алдагдлыг нөхөхөд бас гаргаж болно. Түүнээс илүү үнэ цэнэтэй зүйл нь хөрөнгийн зах зээлийгээ хөгжүүлэхийн тулд, энэ зах зээлээ бий болгохын тулд энэ төсөв нь ашигтай байна уу, алдагдалтай байна уу үл хамаараад энэ дотоодынхоо бондыг байнга ингээд гаргадаг байгаач ээ л гэж. Ийм нэг хүсэлт байгаа юм. Бас зөвлөмж бас байна. 
 
Гуравдугаарт, банкуудын үйл ажиллагааны зардал өндөр шүү дээ. Үүнийг бас буулгаж болно гээд. 17 хувь гээд энэ дээр судалгаан дээрээ гарчихсан байх шиг байна. Одоо ингээд төсөөлөх юм бол сум руу очих юм бол гурван төрлийн л байшин байдаг юм шүү дээ. Нэг талд нь болохоор колонкууд. Нөгөө талд нь банкны салбарууд. Гуравт нь ингээд төрийн байгууллагууд. 
 
Тэгээд ингээд банк болгон өөрийн ингээд салбартай. Орон нутагт. Улаанбаатар хотод хамгийн том банк нь хамгийн өндөр байшинтай, олон теллертэй гээд. Энэ чинь ийм байхаа больсон шүү дээ. Одоо санхүү чинь ингээд гар утас руу орчихсон. 
 
Финтек чинь гараад ирчихсэн. Хоёр төрлийн л банк одоо цаашаа явах юм. Нэг нь хөрөнгө оруулалтын банк, нөгөөдөх нь transaction хийдэг. Шилжүүлэг хийдэг. Ийм л бүх шилжүүлгүүд нь ийшээгээ орчихсон байхад манайх эсрэгээр ингээд том банкууд нь данхайгаад, олон хүн ажиллуулаад, олон цемент зуураад үйл ажиллагааны зардал өндөртэй болохоор энэ чинь зээлийн хүүгийн чинь том хэсэг нь болчхоод байгаа шүү. Тийм болохоор ийшээ ормоор байна. 
 
Тэгээд Монголбанкны өчигдөр, уржигдрын хэвлэлийн хурлыг харсан. Манай 5 системийн банк бол яагаа ч үгүй шүү. Зүгээр. Бусад нь бол хамаагүй гээд. Тэгэнгүүтээ нөгөө нэг хоёр жижиг банкаа зарлачхаж байгаа юм. Тэгсэн мөртлөө Үндэсний аудитын газрын зарласан хүнээ буруушаагаад байгаа юм. Болохгүй шүү дээ. Том байна уу, жижиг байна уу. Хамаа байхгүй. Үнэхээр банкны сектор эмзэг юм бол нэг банкны ч асуудлыг гаргаж ирж ярихгүй. Эсвэл үүнийг ил тод ярих ёстой шүү дээ. Тэгэхгүй хандлага нь болохоор энэ нэг 5 том системийн банк л тогтвортой байх юм бол болно гэдэг байдлаар явж болохгүй байх гэж. 
 
Тийм болохоор үеийн үед л дампуурсан банкуудын алдагдлыг татвар төлөгчид үүрч ирсэн. Үнэн. Дандаа төсвөөс хийдэг байсан. Тэгээд тийм болохоор цаашдаа ч гэлээ гэсэн том байна уу, жижиг байна уу ийм асуудал үүсгээд байх юм бол татан буулгадаг, нэгтгэдэг, зохион байгуулдаг, дампууруулдаг ийм систем рүү орохгүй бол болохгүй. Үүнийгээ хийгээч ээ гээд Олон Улсын Валютын Сан хүртэл шаардлагаа тавиад. Та бүгд тэрийг нь хийхгүй байгаа болохоор ингээд хөтөлбөр чинь гацсан шүү дээ. Орж ирэх ёстой мөнгөнүүд нь гацчихсан. 
 
Тэгээд энэ банкныхаа реформыг хийхгүй санхүүгийн сектор чинь эрүүлжихгүй ээ. Хөгжихгүй ээ. Энэ дээр бид хатуу байр суурьтай байна шүү. Тэгээд Байнгын хорооны дарга аа. Энэ чиглэлээр ажлын хэсэг байгуулаад зээлийн хүүг буулгах, банкны реформтой холбоотой асуудлыг манлайлаад авч явж болно шүү. Эр зоригийг нь гаргаж болно. Тэгээд тийм ажлын хэсгийг нь хийхэд бэлэн байна. 
 
Ж.Ганбаатар: Таныг сайн ойлголоо. Үг хэлэхэд 1 минут алга байна. Таныг манлайлаад сайн оролцохыг бас урьж байна. Тийм ээ. Б.Баттөмөр гишүүн үгээ хэлье. 
 
Б.Баттөмөр: Банкны гурван зардал байгаа шүү дээ. Одоо хамгийн том зардал нь тэр эх үүсвэрийн зардал. Тэрийгээ буулгая. Өөрсдийнхөө ашигт ажиллагаа, энэ үйл ажиллагааныхаа зардлыг буулгая. 
 
Гуравдугаарт нь, одоо тэр эрсдэлтэй холбоотой, чанаргүй зээлийн холбогдолтой зардлыг буулгая гэсэн юмыг л одоо бид энэ дээр л тогтож ажиллаж байгаа шүү дээ. Мэдээж санхүүгийн зах зээлтэй холбоотой асуудлууд байгаа. 
 
Тэгэхээр энэ яах вэ ер нь бага ч гэсэн нөгөө нэг мэлхийний хурдаар гэдэг шиг энэ зээлийн хүү буурах ажил одоо явж байна л даа. Өнөөдрийн байдлаар ингээд 2020 оны 7 дугаар сарын 01-ний байдлаар банкны зээлийн жигнэсэн дундаж хүү 15.7 гэдэг тоог Монголбанкны Тэргүүн дэд ерөнхийлөгч хэлж байна л даа. Ингээд явж байна. 
 
Үүнийг одоо ингээд шууд огцом юу гэдэг юм нэг орон тоо тоонд оруулдаг ч юм уу ийм юм бол энэ 30 жилийн бидний өөрийн алдаа учраас үүнийг боломжгүй юм. Хэн ч одоо энэ дээр манлайллаа, хэн ч гэсэн ажлын хэсэг ахлаад ажиллахад огцом буулгах боломж алга. Үүний цаад тал дээр эдийн засгийн ерөнхий төлөв байдал, инфляц, ханш гээд маш их олон асуудлууд үүний цаад талд байж байна шүү дээ. 
 
Тийм учраас үүнийг одоо бид энэ ажлын хэсэг бид бас нэлээн их ажиллалаа. Үүнийг цаашаа хэлэлцээд явах нь зүйтэй гэсэн ийм саналтай байгаа. 
 
Банкны тухай хуульд өөрчлөлт оруулахаар Улсын Их Хуралд өргөн баригдсан байгаа. Банкууд бол хувьцаат компанийн хэлбэртэй байя. Өнөөдрийнх шиг нэг хоёр эзэнтэй болъё. Нэг хоёр эзэнтэй банк дээр Монголын эдийн засаг бүгд явж байна шүү дээ. Энэ бол одоо ийм юм яваад байгаа нь өөрөө бас хариуцлагагүй үйл ажиллагаа. Үүний цаад талд яагаад ийм болсон гэхээр төр өөрөө бас буруутай. 
Тийм учраас банкууд бол хувьцаат компани больё. Нэг эзэмшигчийн тэр эзэмшлийн хэмжээг 20 хувь болгоё. Ийм хуулийн төсөл өргөн баригдсан яваад байгаа. Энэ дээр дутуу юм байвал үүнийг нь сайжруулаад манай Монголбанк санаачилга гаргаж үүнийг хийсэн л дээ. Үүнийг ингээд аваад явах ёстой юм гэсэн ийм зүйлүүд байна. 
 
Дээр нь энэ банкуудын олж байгаа ашгаас татвар. Тэр татвар авдаг. Их хэмжээний ашиг олж байхад түүнээсээ татварыг нь авдаг. Бага олоход багыг нь авдаг. Энэ татварын хуульд нь бас өөрчлөлтийг оруулаад үүнийг хийгээд явах нь зүйтэй юм гэж. 
 
Санхүүгийн хэрэглэгчийн эрх ашгийг хамгаалах тухай хууль гээд одоо бас Улсын Их Хурал дээр явж байгаа. Энэ хуулийн хүрээнд энэ мөнгө хүүлэлттэй холбоотой хэрэглэгчийн эрх ашгийг хамгаалах, хэрэглэгчийн эрх ашгийг банкууд яаж хүндлэх ёстой юм гээд энэ асуудлууд цогцоор нь бас авч үзэх ийм шаардлага бас байж байгаа юм. 
 
АУК/Актив удирдлагын компани/-ийг бол одоо нэг талаасаа хармаагүй байгаа юм. Ч.Хүрэлбаатар сайд аа. Уучлаарай. Би бол одоо энэ дээр Б.Жавхлан гишүүнтэй санал нэг байгаа. Нэг төрийн өмчтэй компани байгуулаад ч юм уу, эсвэл Монголбанкнаас одоо тэр банкуудын чанаргүй зээлийг тийш нь шилжүүлээд л тэгээд улс баахан алдагдалд орох юм биш л дээ. Одоо бидний ярьж байгаа шүү дээ. Зээлээ төлж чадахгүй болохоор шүүхэд очдог. Шүүхэд хоёр жил үргэлжлээд тэр зээлийн хүү нь одоо зогсчихдог. Тэгэхээр үүнийг юу гэдэг юм. Нэгэнт барьцаа хөрөнгөө тавиад зээл авсан юм бол тэр барьцаа хөрөнгөөрөө хариуцлагаа хүлээдэг гээд бид их олон юм ярьж байгаа шүү дээ. Ийм болгоё. Тэр шүүхийн юуг хялбарчилъя гээд. 
 
Энэ АУК-ийг төр оролцохгүйгээр байгуулах боломж бас би үгүйсгэхгүй шүү дээ. Сая одоо тэр Г.Дөлгөөн хэлж байна шүү дээ. Заавал төр орохгүйгээр. Энэ АУК нь төр орохгүйгээр хувийн хэвшил оролцоод ингээд аваад явах юм бол цаашаагаа энэ ямар активыг ямар тэр зээлийг худалдаж авах вэ гэдэг нь тэд өөрсдөө шийднэ шүү дээ.
 
Ийм олон гаргалгаанууд байгаа. Тэгээд үүнийг энэ талаас нь сайн хараач ээ гэсэн ийм саналыг би хэлэх гэж байгаа юм. 
 
Ж.Ганбаатар: Ойлголоо. Б.Баттөмөр гишүүнд баярлалаа. Б.Жавхлан гишүүн үг хэлье. 
 
Б.Жавхлан: 1990-ээд оны эхээр ганзагын наймаанд явдаг байсан бидний үеийнхэн, бидний дээд талын үеийнхэн бүгдээрээ санаж байгаа байх. Тэр үед сарын бараг 10 хувийн хүүтэй, 15 хувийн хүүтэй банкнаас зээл аваад явдаг байсан шүү дээ. Сарын. 
 
Тэгэхээр одоо жилийн 16 хувийн хүүгийн түвшинд бид ирсэн байгаа юм. Энэ 30 жилийн хугацаанд зээлийн хүү ийнхүү бууж ирсэн. Энэ зээлийн хүү цаашдаа ч мөнхийн сэдэв байх болно. Энэ улс төрийн ийм халуун ярианы сэдэв байсаар байх болно. Үүний төлөө үе үеийн Засгийн газар, үе үеийн Их Хурал үүний төлөө явна л даа. 
 
Тэгээд энэ өнгөрсөн 30 жилийн хугацаанд ингээд улс төрийн дөрөв дөрвөн жилийн мөчлөгөөр нь харах юм бол хамгийн амжилттай сайн буусан дөрвөн жил нь өнгөрсөн дөрвөн жил байсан. 4 хувийн ийм зээлийн хүү амжилттай бууж ирсэн байгаа. 
 
Энэ өнгөрсөн дөрвөн жилийн энэ эдийн засгийн зээлийн хүү бууралттай ингээд харьцуулаад задлаад ингээд үзэх юм бол ерөөсөө эдийн засаг маань харьцангуй тогтвортой байж ирсний л үр дүнд байгаа. Төлбөрийн тэнцэл сайжирч ирсэн. Энд хамгийн том нөлөөлсөн зүйл бол энэ төсвийн тогтвортой байдал, төсвийн сахилга бат Олон Улсын Валютын Сантай хамтарч хийсний үр дүнд төсвийн алдагдал тооцоолж байсан түвшиндөө нам тогтвортой барьж ирж чадсан. Инфляцийн түвшин мөн бодлогынхоо зорилтот түвшиндөө байж ирж чадсан. Одоо банкны систем маань харьцангуй тогтвортой байж ирлээ. Төлбөрийн тэнцэл харьцангуй сайжирч ирсэн гээд. 
 
Энэ бүх макро тэнцвэрийн үр дүнд зээлийн хүү аяндаа буугаад ирсэн. Хэрвээ энэ бүх зүйлүүд цаашаа энэ 4 жил хэрвээ үргэлжилсэн бол мөн энэ хурдаараа буух байлаа. Харамсалтай нь ингээд дэлхий нийтээрээ бид энэ КОВИД гэж аюултай зүйлтэй тулгараад байгаа юм. 
 
Тэгэхээр энэхүү тогтоолоор батлагдах ирэх дөрвөн жилийн энэ зээлийн хүү буурах мөчлөгийг энэ цаг хугацааг нэг хоёр хугацаанд харж бид ажлаа төлөвлөмөөр байна.
 
КОВИД-ын эдийн засгийн үе буюу одоо 2020, 2021 он. Түүний дараах буюу 2022, 2023 гээд. Цаг хугацааны хувьд. Хэрэгжүүлэх арга хэмжээгээ бол хоёр хэлбэрээр хармаар байна. Захиргааны болон эдийн засгийн буюу одоо захиргааны бус аргаар хэрэгжүүлэх ийм арга хэмжээнүүд гэж. Хууль эрх зүйн хувьд маш олон шинэчлэх, өөрчлөх, бүр шинээр гаргах олон хуулиуд байгаа. 
Энэ бүх зүйлүүдийг одоо энэ 2020, 2021 ондоо маш яаралтай хийж авах хэрэгтэй. Тэгж байж бид 2022, 2023 онд энэ зээлийн хүүгийн бодитоор буухыг харах болно. Тэгэхгүй бол чадахгүй. Энэ зүгээр хатуу сонсогдож байж магадгүй. Гэхдээ үнэн шүү. Дэлхий нийтээрээ бид ийм асуултын тэмдгийн доор орчхоод байгаа. Ийм зүйл дээр үнэхээр бодит тулгарчихаад байгаа. 
 
Тэгэхээр энэ тогтоол ерөөсөө яг гарав уу, үгүй юу Төв банкны зүгээс одоо өөрсдийн зүгээсээ банкны суурь зардлууд дээр нөлөөлдөг бүх шимтгэл хураамж юу байдаг юм. Бүгдийг нь өөрсдөөсөө эхлээд тэглэхийг нь тэглээд, багасгахыг нь багасгаад яваарай гэж та бүхэнд би захимаар байгаа юм. 
 
Би эцэст нь хэлэх зүйл бол энэ бол одоо зөвхөн Төв банкны хийж чадах ажил биш ээ. Төв банк, Улсын Их Хурал, Засгийн газар, төлбөрийн тэнцэл, гадаад худалдаа, энэ салбар хоорондын тэнцэл. Хамгийн гол зүйл бол энэ зээлжих зэрэглэл. 
 
Энэ бүх зүйлийн төлөө одоо Засгийн газар, Санхүүгийн зохицуулах хороо, Монголбанк бүгдээрээ сайн хамтарч. Их Хурал ч тэр. Одоо чадах чинээгээрээ энэ дээр тусалж, хяналт тавьж ингэж хамтарч эцсийн үр дүн нь гарна гэж ингэж бодож байгаа. 
 
Тэгээд нэг зүйлийг мартах шахаж байна. Энэ Санхүүгийн зохицуулах хорооныхон. Та бүхний ажил маш чухал шүү. Маш чухал. Бидний оролцоо маш бага байдаг юм. 5-хан хувь байдаг юм гэх биш харин оролцоогоо нэмэгдүүлэх. Энэ санхүүгийн зах зээл дээр…/минут дуусав/
 
Ж.Ганбаатар: Б.Жавхлан гишүүнд баярлалаа. Гишүүд үг хэлж дууслаа. Одоо санал хураалт явуулъя. 
 
Зээлийн хүүг бууруулах стратеги батлах тухай Улсын Их Хурлын тогтоолын төслийн үзэл баримтлалын хүрээнд хэлэлцэхийг дэмжье гэсэн томьёоллоор санал хураалт явуулъя. Санал хураалт. Гишүүд анхааралтай байгаарай. Санал хураалт. 
 
91.7 хувиар санал дэмжигдэж байна. 
 
Чуулганы нэгдсэн хуралдаанд Байнгын хорооны санал, дүгнэлтийг Х.Булгантуяа гишүүн танилцуулъя. 
 
Дараагийн асуудалдаа оръё. Гишүүд түр сууж байгаарай. Хоёр дахь асуудлаа яриадахья. 
 
Хоёр.Монгол Улс болон Азийн дэд бүтцийн хөрөнгө оруулалтын банк хоорондын зээлийн хэлэлцээр /КОВИД-19 цар тахлын эсрэг шуурхай хариу арга хэмжээ авах хөтөлбөр/-ийн төсөл 
 
Хоёр дахь асуудлыг түрүүн танилцуулсан. Танилцуулгыг Ч.Хүрэлбаатар сайд хийнэ. Ч.Хүрэлбаатар сайдын микрофоныг өгье. Ажлын хэсэгт баярлалаа.
 
Ч.Хүрэлбаатар: Байнгын хорооны дарга, Улсын Их Хурлын эрхэм гишүүд ээ, 
 
Азийн дэд бүтцийн хөрөнгө оруулалтын банк КОВИД-19 цар тахлын эсрэг хариу арга хэмжээ авах үйл ажиллагаанд зориулан гишүүн орнуудтай 10.0 тэрбум ам.долларын санхүүжилтийн хөтөлбөрийг баталсан. 
 
Ингээд 4 дүгээр сараас эхлээд тус хөтөлбөрөөс хөнгөлөлттэй зээл олгон гишүүн орнуудтайгаа хамтран ажиллаж байна. Энэ хүрээнд Монгол Улсын Засгийн газраас хэрэгжүүлж буй коронавирусын халдварын цар тахалтай тэмцэх хариу арга хэмжээг дэмжих зорилгоор 100 сая ам.долларын зээлийн хэлэлцээр байгуулах талаар тус банктай тохиролцоод байна. 
 
Азийн дэд бүтцийн хөрөнгө оруулалтын банкны хөнгөлөлттэй зээл нь төсвийн дэмжлэгийн зээл хэлбэрээр олгогдох ба дараах нөхцөлтэй. Үүнд:
 
Нэг.Зээлийн хугацаа 16 жил. 
 
Хоёр.Үндсэн төлбөрөөс чөлөөлөгдөх хугацаа 3 жил. Хүү 6 сарын LIBOR-ийн Лондонгийн банк хооронд зах зээлийн хүү буюу LIBOR дээр нэмэх нь 0.85. Хөрөнгө нөөцлөн баталгаажуулсан хураамж 0.25 хувь байна. 
 
Санхүүжилтийн хүрээнд КОВИД-ын тархалтын эрсдэлийг хязгаарлах, бууруулах арга хэмжээг үргэлжлүүлэх, нийгмийн эрүүл мэндийн тогтолцоонд нэмэлт дарамт ачаалал ирэхээс урьдчилан сэргийлж бусад чухал эрүүл мэндийн үйлчилгээг тасалдуулахгүй иргэдэд хүргэх цар тахлын эдийн засаг, төсөв, нийгмийн зүгт үзүүлэх сөрөг нөлөөллийг бууруулах, эдийн засгийг дэмжих чиглэлээр арга хэмжээг хэрэгжүүлэхэд зориулан төсвийн дэмжлэг хэлбэрээр зарцуулагдах юм. 
 
Хэлэлцээрт гарын үсэг зурах асуудлыг судалж, шийдвэрлэж өгөхийг хүсье. Баярлалаа. 
 
Ж.Ганбаатар: Санал, дүгнэлтийг Аюулгүй байдлын байнгын хороонд манай Байнгын хороо хэлэлцээд хүргүүлдэг байгаа. 
 
Асуулт асуух гишүүд байна уу? Алга байна. Үг хэлэх гишүүд байна уу? Алга байна. 
 
Санал хураалт явуулъя. Монгол Улс болон Азийн дэд бүтцийн хөрөнгө оруулалтын банк хооронд байгуулах зээлийн хэлэлцээрийн төслийг дэмжих нь зүйтэй гэсэн томьёоллоор санал хураалт явуулъя. Санал хураалт. 
 
Санал дэмжигдлээ. 
 
Аюулгүй байдлын байнгын хороонд Т.Доржханд гишүүн танилцуулъя. 
 
Баярлалаа. Өнөөдрийн Байнгын хорооны хуралдаан дууслаа. Шууд чуулган руу орох юм байна шүү. Т.Аюурсайхан дарга тэгж үүрэг өглөө. Шууд чуулганд орох нь. 
 
Дууны бичлэгээс буулгасан:

